
MAWU ƑE NUTRENU

 …?…gbaɖegbetɔa si tɔgbe nɔ mía si tsã ƒe geɖewoe si va yi,
eye míeda akpe geɖe ɖe eta. Eye mekpɔ ŋudzedze le hadzidzi

gbɔme sia ŋu, hadzidziwo katã, kple hadzidzi tɔxɛ siawo katã. “Ne
meyi mɔa ƒe agbadroƒe mlɛa ke la, madzudzɔ le ŋkeke la ƒe nuwuwu.”
Afimae, ɖewohĩ, ɖeko menɔ anyi ɖe afisia, esime wonɔ ha la dzim,
menɔ xexe kpɔm hekpɔ alesi ɣe nɔ to ɖom; xeviwo katã le ha dzim
kple gbe bɔbɔe blewu, nusianu wu nu azɔ eye woyi ɖadzudzɔ, etsɔ
ŋdi la woafɔ ake hena ŋkeke yeye.
2 Eye nenemae agbea le; dɔwɔŋkekewo nu ava yi bla, eye míamlɔ
anyi ɖe míaƒe akpasa me. Madi be maƒo nu Kplii gbemagbe, aƒo nu
Kplii ko, aƒo ƒu nye awuwo ɖe ŋutinye, eye mage ɖe xɔ sia me, esi
menya esia, abe alesi Paulo Kɔkɔe gblɔe gbaɖegbe ene bena, “Medze
Sii le Eƒe tsitretsitsi ƒe Ŋusẽ me,” bena, ne Ayɔ tso amekukuwo dome
la, woayɔ nye hã do goe kpakpli wo. “Adze Sii le Eƒe tsitretsitsi ƒe
Ŋusẽ me.” Menye be madze Sii le nya me alo wɔna me o, ke boŋ
madze Sii le Eƒe tsitretsitsi ƒe Ŋusẽ me.
3 Ema nye míaƒe—míaƒe mɔkpɔkpɔ gãtɔwo dometɔ ɖeka fiẽ sia,
kple mɔkpɔkpɔ ɖeka hɔ̃ si le mía si la, le…mía Aƒetɔ Yesu ƒe tsitretsitsi
gã ma me; ke míele míaƒe ŋgɔdo tsitretsitsi me fifia, tso ku me yi Agbe
me, esi Agbe Mavɔ su mía si to Yesu Kristo dzi.
4 Hele lalam, eye dzɔdzɔmea katã, ƒe lala dzeani la, vaseɖe ŋkeke
ma dzi si Wòava zi evelia, tso Dziƒo, Amesi Mawu adɔ ɖa le ɣeyiɣi
nyuitɔ dzi. Eye emegbe ŋutilã kuku siawo, siwo me míele ŋeŋem le
fifia la, lado makumaku, “Eye woatrɔ míaƒe nɔnɔme abe Eya Ŋutɔ ƒe
ŋutikɔkɔe ŋutilã ene, elabena míakpɔ Eyama alesi Wòle.”

Ekema nuvɔ̃ kple blanuiléle, nuvɔ̃ kple ku si le
xexe doviviti sia me nu atso,

Le ŋutikɔkɔe fiaɖuɖu sia me kple Yesu le ŋutifafa
me ƒe akpe ɖeka.

5 Xeviwo le esia lalam. Atiwo le lalam. Dzɔdzɔmea katã le ŋeŋem
hele avi fam, le ɣeyiɣi ma lalam, le ŋeŋem be woado awu nɛ.
6 Vinye nyɔnuvi sue la, eteƒe medidi o, biam biabia aɖe. Egblɔ be,
“Papa, aleke anyigba sia nɔ esime Mawu wu enu?”
7 Megblɔ be, “Enyakpɔ ŋutɔ, lɔlɔã. Enyakpɔ ŋutɔ.” Eye megblɔ be,
“Gbeɖeka la aganɔ nenema ake, ne woɖe fiƒode la ɖa. Eye ale mía…
Anɔ abe le gɔmedzedzea me ene, Mawu ƒe paradiso dzeani aɖe.”

8 Azɔ, mina miage ɖe dɔa me enumake. Menɔ tame bum azɔ, zã
gbãtɔ la…Esiae nye zã etɔl̃ia na míaƒe nyɔnyɔ̃ sue la. Ke míewɔ dɔyɔyɔ
takpekpe o. Ale ko be míaɖe dzi ɖi, be míaɖe míaƒe seselelãmewo afia
ko, eye míafia Nyanyuia le mɔ xoxoa nu; Nyanyuie ɖeka ma si mefia
le afisia, ƒe geɖe, geɖewo va yi la, metrɔ vie hã o. Enyo, Nyanyui ma
ke koe, womewɔe yeye vie hã alo zrɔ̃ asi eŋu vie hã o; Nyanyui ma
ke tututu koe.
9 Le takpekpewo me le egodo la, esi wònye hawodomeha tɔe, le
susu sia ta be woɖonɛ anyi ɖe takpexɔwo me eye amewo va ƒoa ƒu
tso kɔmahatsɔŋkɔ vovovowo me ta la nalé ɖokuiwò ɖeƒmevie kuɖe
Nufiafia ŋu; ɖesiaɖe negbe Mawume dɔyɔyɔ ko, eye, tsã ɖe, kple
Aƒetɔ Yesu xɔxɔ. Gake ne èle wò aƒe me, abe aƒe me hame si le afisia
ene la, ɖeko nàse le ɖokuiwo me sigbe yeaɖe yeƒe kɔla, eye nàɖe
gbeƒã nusi tututu nèsusu be esɔ gbe faa, ke yee ma.
10 Ke zi geɖe, le afisia la, miexɔa amewo, zi geɖe, siwo mewɔ ɖeka
kpli mí o. Míate ŋu akpɔ mɔ be amesiame newɔ ɖeka kple míaƒe
hamea ƒe Nufiafiawo kple nusiwo le mía si la o. Gake ɖewohĩ nenema
kee anye míawo hã, ne miaƒe kplɔlae le mawunya gblɔm, gake akpɔtɔ
nye nɔvinyeŋutsu. Migagbe bubu dede eŋu o. Ke amesiame kpɔa
nuwo ɖe vovo.
11 Eye le kwasiɖa sia me, esi mekpɔ be meɖe asi le kwasiɖa ɖeka ŋu
le Canada, le tsikpe ƒe ahom ta la, nukaŋutie, ena mekpɔ gomekpɔkpɔ
be, meva agbadɔa me afisia, hena zã ʋeea ɖewo ƒe nyɔnyɔ,̃ si ke
ŋugbe medo hafi dzo. Eye meɖe gbeƒã, bena manɔ anyi o…“dɔyɔyɔ
takpekpe manɔ anyi o; hena gbeƒã ɖeɖe Nyanyuia ta ko.” Ko be…Eye
le esia me la, míekpɔe bena, mesusui be ɖewohĩ míatsɔ zã aɖewo na
Hamea ƒe Agbenɔɣi Adreawo. Elabena mexɔe se vavã be míele agbe
le hamea ƒe agbenɔɣi mamlea me, ŋkeke mamlea la, do ŋgɔ teti na
Aƒetɔ Yesu ƒe Vava.
12 Medzea agbagba ɣesiaɣi be mada nye nyawo kpɔ, na hame sue
si le afisia, alo afi ɖesiaɖe si meɖea gbeƒà le, elabena Dziƒo ƒe Aƒetɔ
dɔmenyotɔ la tsɔ subɔsubɔdɔ suea ɖe nam be, kuɖe nukunuwogome,
abe alesi mienyae ene. Ke amewo aku ɖe wò nya ŋu, ke—ke eyata
ele be ma—makpɔ nyuie le nya siwo gblɔm mele la ŋu. Elabena, ne
Gbɔgbɔ Kɔkɔe na ŋutega kple dzimenyawonyanya ƒe ŋutete sia la, esi
ŋu nyabiase mele o, eye amewo ɖoa to wò nèƒoa nu la, woabui be
susua ɖe le asiwò le nusi gblɔm nèle la ŋuti, ne menye nenem o la
Mawu mayra vodada kpɔ gbeɖe adɔe ɖa nenema o. Mikpɔea? Eyata
ekema ele be nàɖɔ ŋu ɖo vavã, eye nàdae kpɔ le Nya la ƒe kekeli nu,
ɣesiaɣi. Eye le ema mea, ne mewɔ vodada aɖe la, meɖeɖe kuku be
Mawu natsɔe kem, elabena nyemedi be mawɔe o. Eye me…

13 Eye ga sia ga me, le nufiafia la me, eye vevietɔ le tanya goglo
siawo siwo me míele fifia, kple etsɔ zãme le Lã La Ƒe Dzesi ŋu, kple
tanya mawo tɔgbe la, eye fiẽ sia Mawu Ƒe Nutrenu, Mawu ƒe dzesi,
kple bubuawo nenema, Ewɔ nam sigbe ɖewohĩ la, mate ŋu akpɔ ame
geɖe siwo mawɔ ɖeka kple esia le goa ɖe me o, kple nusi mefia kuɖe
eŋu la. Gake medzea agbagba be mawɔe ko abe…Esia mayi na hamea
ɖeke gobi, na kɔmahatsɔŋkɔa ɖeke gobi, alo amea ɖeke gobi o, kura
koŋ o. Mawu nya nenema. Kekeli si me mekpɔe le la ko, nenemae
megblɔnɛ.
14 Ke hamea ɖeke meli si yɔna Aƒetɔ Yesu ƒe Ŋkɔ si nyemelɔña o.
Amea ɖeke meli si ate ŋu ayɔ Eƒe Ŋkɔ, alo atsɔ bubu Nɛ, si nyemayi
ɖe ku me ke be mawɔ nusianu na wo o. Ele teƒe. Meka subɔsubɔ ƒe
dzesi si le wo ŋu o, eɖanye Metodiste, Baptiste, Katoliko, ɖesiaɖe si
wònye o la, ema maɖe fu nam o, ele teƒe, zi alesi wodea bubu nye
Aƒetɔ ŋu ko.
15 Gake, azɔ, Nudzidzetata aɖe li. Ke azɔ hame ɖesiaɖe fia nu,
ɖewohĩ, nusi nye woƒe hame la ƒe mawuŋunusɔsrɔ,̃ anɔ exɔm se be
wotui ɖe Nudzidzetata aɖe dzi. Enyo, azɔ, zi geɖe, ne mekpɔ nenem
nuwo, be menye alesie nye la mexlẽna Nudzidzetata la koe o, eyata
dzena le asinye le nye ŋutɔ nye hamea me be maɖe nusi mesusu be
enye nyateƒe la agblɔ.
16 Le afisia ɣeaɖeɣi va yi la, mɔtula aɖe…Menɔ Milltown, le
Milltown Baptiste hamea me, afisi míewɔ nyɔnyɔ̃ aɖe le. Eye
Nɔviŋutsu Wright kple mi katã, mesusui nenema, miaɖo ŋku Marion
Lee dzi. [Nɔviŋutsu George Wright gblɔ be, “Amen.”—Tala.] Ke nane
si mefia kuɖe nyɔnyrɔ̃ le tsi me ŋu la tsakae keŋkeŋ. Enyo, eyi aƒe
me, ke nusia tsakae keŋ. Eye enye mɔtula.
17 Le zã ma me la eku drɔẽ aɖe. Aƒetɔ la ɖee fiae wònɔ aƒe aɖe tum,
eye ele be wòade ahuhɔe frese eŋu. Eye ale le ahuhɔe frese la teƒe la,
ɖeko wòtu akpata aɖe, hegblɔ be, “Ema asɔ gbe.” Eyata esime aƒea tɔ
va la, egblɔ be, “Gbãe keke ɖo gɔmeɖokpea dzi; eye nàgadze egɔme
ake.”
18 Ekema wofiae nane si to vovo na nusi Biblia fia la, eyata egblɔ
be, “Anyo wu be magbã gɔmeɖokpea hã be magaɖoe ake.” Meyi egbɔ
le aƒe me zã ma me, hetsi anyi kplii zã la katã le egbɔ aƒe me. Ke ale
míe…
19 Nyateƒee. Ele be woaɖo egɔme anyi. Eye, esi mele nusiawo fiam
la, nyemenye nufiala o. Gake le nusi menya kuɖe Eŋu la, medina be
maɖe Eme na ame bubuwo, eye míade ha le Nya la ŋu, esime Gbɔgbɔ
Kɔkɔe nawɔe nu vavãe na míaƒe dziwo. Eye ekema ɖeko míewɔa
ɣeyiɣi dzeaniwo le ewɔwɔ me.

20 Ke le mɔa ɖe nu be mana gbɔɖeme míaƒe kplɔla lɔlɔã si le afisia,
Nɔviŋutsu Neville. Ne amedzro aɖewo le míaƒe agbowo me la; ŋutsu,
si le afisiae, nye míaƒe kplɔla, Nɔviŋutsu Neville, Mawu ƒe ame, Aƒetɔ
Yesu Kristo ƒe subɔla vavã. Nyemele egblɔm elabena enɔ anyi ɖe
afisia ta o. Megblɔnɛ le eƒe megbe, alo le afi ɖesiaɖe, nenema wòle
tso esime medze sii. Enye Metodistetɔ akuaku tsã, eye nyea menye
Baptistetɔ akuaku, gake míenye nɔviwo, eye ale mí ame evea míeva
zu mimlila kɔkɔewo. Esɔ gbe, menye nenema, nɔviŋutsu? Amen.
[Nɔviŋutsu Neville gblɔ be, “Amen. Aleluya!”—Tala.] Eyata nu ɖeka
ta ʋlim míele.
21 Enyo, míe, míele ɣeyiɣi nyuiwo ŋudɔ wɔm le go sia me, “Ɖeko
míele nɔvikadede me kple mía nɔewo, esime Yesu Kristo, Mawu ƒe Vi
la ƒe Ʋu, klɔ mía ŋu tso madzɔmadzɔnyenyewo katã me.” Ale míele
ɣeyiɣi nyuiwo ŋudɔ wɔm, eye vavã la míekpɔ ŋudzedze le amedzro
siwo le míaƒe agbowo me, fiẽ sia, le afisia la ŋu.
22 Míaƒe nyɔnyɔ̃ sue la, mesusu be miabia se be nukatae womeɖe
gbeƒae o. Enyo, yubili ƒe ɣeyiɣi vi aɖe koe wònye na míaƒe hame si le
afisia, eye esia tae ɖewohĩ míe…Nyemenya alesi Gbɔgbɔ Kɔkɔe akplɔ
mí o, gake ɖewohĩ le zã ɖeka me, hafi míawu enu la, míate ŋu awɔ
dɔyɔyɔ takpekpea ɖe, ne Aƒetɔ lɔ.̃ Eye ale meka ɖe dzi be Ana wòava
me.
23 Ele be matrɔ yi Canada fifia, be mayi nyɔnyɔãwo dzi. Eye abe
alesi mi katã mienyae la, ɖoɖowɔɖi si xaxa ŋutɔ le mí si, ɣeyiɣi
dzã ŋutɔ vaseɖe esi míadzo yi ƒugodo. Eye wowɔ ɖoɖoawo vɔ xoxo,
be míadze egɔme le Durban, le Dziehe…le Johannesburg, Dziehe
Afrika, le Anyɔnyɔ̃ me, ŋkeke etɔl̃ia lɔƒo. Eye emegbe míatso afima
ayi Durban; eye míayi India; eye ayi Palestinia; kple Luxemburg; kple
Frankfurt; kple Transjordan; kple to afimawo katã. Mitrɔ gbɔ va aƒe
esime Aƒetɔ la akplɔ mí be míagbɔ, esime Wògblɔ na mí be míatrɔ
gbɔ. Emegbe wole mɔzɔzɔ ƒe ɖoɖo bubu wɔm na New Zealand kple
Australia, eye to afima ayi; eye le ɣedzeƒe ɖaa, le Japan, kple nuto
mawo me le afima.
24 Ewɔ nam abe hame geɖewo le nuto sia me, afisi amewo, oo,
míatɔwo, wonye xɔse ɖɔliawo ɖeƒomevie ko, tso ɖeka yi bubu me,
ke, evɔ la, ame akpe nanewo mese Yesu ŋkɔ kpɔ gɔ̃ hã zi gbãtɔ o. Ke
eyata mese le menye be…Seselelãme, tɔxɛ aɖe le menye be dɔdeasi
wònye be matsɔ Gbedeasi la ayii na wo, alesi ko mate ŋui. Ke azɔ esi
me…
25 Mina magagblɔe ake azɔ, elabena le anyinɔƒe afisia fifia
la, Metodiste, Baptiste, Katoliko, Presbiterian, Pentekosteawo,
Kɔkɔenyenye Mɔzɔlawo, Nazarenetɔwo, wonɔ anyi ɖe afisia, ke

nenemae wowɔ mí…Mexɔe se be nenemae Dziƒo ava nɔ, nenea tɔgbe,
hatsotsowo katã anɔ afima abe míawo ene.
26 Ke azɔ kuɖe gbedeasi siawo ŋu, abe Lã La Ƒe Dzesi ene, eye egbe
esi tɔtɔtɔtɔ li gbegbe la…Ɖe miese egɔme, etsɔ zãmea? Ne miese
egɔme la, migblɔ be, “Amen.” [Ƒuƒoƒea gblɔ be, “Amen.”—Tala.] Azɔ
míele nu ƒo ge fiẽ sia le Mawu ƒe dzesi la ŋu, alo, Mawu Ƒe Nutrenu
La. Azɔ míede dzesi be…
27 Azɔ, menye ɖe mele agbagba dzem be maɖe gbeƒã kple Biblia
eve o; ɖeka sɔgbɔ. Gake wo dometɔ ɖeka le asinye le afisia kple susu
be makpɔ axatenuŋɔŋlɔ suewo, kple bubuawo, atɔ asi nuwo dzi, ne
amea ɖe abia biabia aɖe mahĩ. Ke azɔ, etsɔ fiẽ, ne Aƒetɔ lɔ̃ la, le
mawunyagbɔgblɔ megbe la…
28 Zã gbãtɔa me, le Hamea ƒe Agbenɔɣi Adreawo me la míekpɔ afisi
míeɖo, afisi míele, le tsitrenɔƒe nu, le ŋkeke si me míele agbe le.
29 Zã si va yi, kuɖe hlɔd̃ola gãtɔ wu si li le xexeame ŋu, Lã La Ƒe
Dzesi.
30 Eye, fiẽ sia, kuɖe yayra gãtɔ kekeake si li le xexeame ŋu, Mawu
Ƒe Nutrenu.
31 Etsɔ zãme la, mana mɔnukpɔkpɔ mi be miate ŋu ada tum, azɔ.
Etsɔ zãme anye biabiawo, kple nusiwo gɔme miese o kuɖe nusi
woɖe gbeƒãe la ŋu. Mienye ŋutsu kple nyɔnu wɔamewo gbegbe, alo
Kristotɔwo gbegbe, magblɔ, be mienɔ nyi kpoo le subɔsubɔɣiawo.
Medi be miaŋlɔ nu, etsɔ fiẽ ne mieva sɔleme, eye miva kaba alesi ko
miate ŋui, elabena ele be mava kaba axlẽe eye aɖo eŋu ɖeƒomevie,
nusi nye miaƒe biabia le Ŋɔŋlɔa me.

Emegbe Kwasiɖagbe ŋdi nye Kwasiɖagbe suku gbesiagbetɔa.
32 Kwasiɖagbe fiẽ, ɖewomahĩ Kwasiɖagbe fiẽ, anye nyɔnyrɔ̃
subɔsubɔ. Amea ɖewo li si woanyrɔ.̃ Eye emegbe Kwasiɖagbe zã
me la, ɖewomahĩ, míase loo Nyanyuia ƒe gbedeasi aɖe alo dɔyɔyɔ
takpekpe. Míakpɔ nusi gbɔ Aƒetɔ akplɔ mí yie na zã ma, na
Kwasiɖagbe zãme, gbedeasi si anɔ edzi.
33 Azɔ míekpɔ, hafi míate ɖe esia ŋu la, bena, “Amea ɖeke mele
Dziƒo o, amea ɖeke mele anyigba dzi, alo amea ɖeke le anyigba te,
si dze be wòaxɔ Agbalẽ la, alo Wòaʋui, alo aɖe eƒe Nutrenuawo
ɖa o.” “Amea ɖeke o!” Yohanes kpɔe le Nyaɖeɖefia me. Eye míele
Nyaɖeɖefiawo fiam azɔ. “Eye Yohanes fa avi. Gake Alẽvi aɖe li si
wowu, tso xexeame ƒe gɔmeɖoɖoanyi me; Edze be wòava xɔ Agbalẽ
la le Amesi bɔbɔ nɔ Fiazikpui dzi la ƒe nuɖusi me, eye be wòaʋu
Agbalẽ la, eye wòaɖe eƒe Nutrenuawo ɖa.” Eye Alẽvi ma, godoo ɖe,
enye Yesu Kristo, Mawu ƒe Vi la. Ke azɔ ne Eya ɖeka koe nye Amesi
dze la…

34 Enɔ agbe le afisia kpli mí kpɔ, le anyigba dzi, le Ame ƒe nɔnɔme
me. Mawu nɔ agbe le Ye ŋutɔ Via, Kristo Yesu me, abe Mawu-Ame
ene.
35 Eye Wòtrɔ yi Ŋutikɔkɔe me, hegblẽ Nya sia ɖi, “Esusɔ vie eye
xexeame megale kpɔ Ye ge o. Ke miawo la Miakpɔm, elabena Manɔ
anyi kpli mi, eye mia me gɔ̃ hã, vaseɖe xexeame ƒe nuwuwu.”
Gbɔgbɔ Kɔkɔe ƒe Amenyenye la, Mawu, si trɔ va nɔnɔme si me Wò…
Yesu gblɔ be, “Metso Mawu gbɔ va; Meyina ɖe Mawu gbɔ.” Edo
go tso Mavɔmavɔ me, ge ɖe ɣeyiɣi me; edzo le ɣeyiɣi me, gatrɔ yi
Mavɔmavɔ me.
36 Eye xexeame menya Eyama o. “Enɔ xexeame, Eyae wɔ xexeame,
ke xexeame medze Sii o. Gake ame alesinu Xɔe la, wo…wona ŋusẽ
wo be woazu Mawu viwo.”
37 Ke, azɔ, Yesu Kristo li kpli mí, “Esusɔ ʋee ko eye xexeame megale
kpɔ Ye ge o, ke miawo la Miakpɔm.” Fifia xexe aɖe anɔ anyi si
Makpɔe o, eye miawo aɖe anɔ anyi si akpɔe. “Elabena Me,” Me nye
ŋkɔteƒenɔnya, “Manɔ anyi kpli mi, eye mia me gɔ̃ hã, vaseɖe xexeame
ƒe nuwuwu. Eye miawo,” xɔsetɔ la, “Miakpɔm vaseɖe xexeame ƒe
nuwuwu.”
38 Hebritɔwo 13:8, gblɔ be, “Yesu Kristo nye eyama ke etsɔ, egbe,
yi ɖe mavɔmavɔ me.” Milé ŋku ɖe Eŋu le Eƒe ŋusẽ me, Aƒetɔ Yesu
ɖeka ma ke, lɔlɔ̃ ɖeka ma ke, nukunu mawo ke, dzesi mawo ke si dze
Eyome, hegale zɔ ɖem yina tẽ. Ele Ŋutilã makpɔmakpɔ la me fifia, si
nye amesiwo tsi tre la ƒe Ŋutilã, siwo tsi tre tso nuvɔ̃ me yi Agbe me.
Ele agbe le wo me.
39 Mawu le Eƒe Ŋutikɔkɔe gã la me, Mawu si ɖi gbɔ eɖokui, hedo tso
Dzo Lilikpo la me, si ŋu amea ɖeke mate aka o, va amegbetɔ ƒe ŋutilã
ƒe nɔnɔme aɖe me si wòate ŋu aka eŋu, gake Wodzii to ɖetugbui leaƒe
dzi. Ale, le afima la, Etsɔ Eƒe agbe na be woaklãe ɖe ati ŋu, be woaklɔ
nuvɔm̃e ŋu, eye Wòte ŋu nɔ agbe le amewo dome. Lɔlɔ̃ kae esi Mawu
ɖo na ame, ale be Wòklo nu le Eɖokui dzi, be wòata mɔ si le kɔkɔe
ale be Wòate ŋu anɔ agbe le ŋutsuwo kple nyɔnuwo dome ahalɔ̃ wo.
Evivi ŋutɔ. Ɛ.̃ Emae nye mía Fofo.
40 Na míaƒo nu Nɛ fifia azɔ, Agbalẽ la Ŋlɔla, hafi míaʋu axawo.
41 Mía Fofo Dziƒoʋĩtɔ, dɔmenyotɔ, míeva Gbɔwò, fiẽ sia, le mɔ si
ŋugbe wodo na mí nu, “Ne Miebiam nane le Nye Ŋkɔ me la, Mawɔe.”
Eyata dzɔdzɔenyenye mele mía si o, naneke mele mía si míate ŋu ana
o, ɖeko míeva le Aƒetɔ Yesu ƒe Ŋkɔ me, esi míenya bena Èdo ŋugbe
be yeaɖo to mí to Ŋkɔ sia me.
42 Ekema míele bia Wòm, esi míenya be míele afisia, le zã sia me
be míabu, egbe ƒe tanya vevitɔwo dometɔ ɖeka ŋu, Mawu Ƒe Nutrenu.

Fofo, míedo gbe ɖa, Aƒetɔ, henya bena ame hatsotso sue sia si ƒo ƒu
ɖe afisia la, ne mekplɔ wo trae la, mana akɔŋta le eŋu le Ʋɔnudrɔg̃be
Ŋkekea dzi. Eye etsɔ fiẽ hã, kuɖe, Lã La Ƒe Dzesi ŋu. Oo Fofo, míele
gbe dom ɖa be Nàfia mɔ Nya mawo ahaɖɔ mɔ na wo. Na be Wòagatrɔ
gbɔ ƒuƒlu o, ke boŋ be Wòawɔ nusi ta Woɖoe ɖo esime Woŋlɔe ɖe
Agbalẽ la me.
43 Ke azɔ va, Kɔkɔe Tɔ la, natsɔ Mawu ƒe Nya si woɖe tso Biblia me,
Nàgblɔe to kukuawo ƒe nuyiwo dzi, ɖe kukuawo ƒe to me, eye tso aʋa
na nuƒola kple nuselawo siaa, bene míate ŋu awɔ nane le ƒuƒoƒo sia
me, fiẽ sia, esi míenya be ame aɖewo ate ŋu anɔ afisia, ne xexeame
aganɔ anyi ƒe bubu la, siwo maganye kukuawo le anyigba dzi o.
44 Ke azɔ míele ɖɔɖɔɖo ƒe aƒe me, le Mawu ƒe aƒe me, afisi wòle
be be míanɔ hena ɖɔɖɔɖo. Eye na be Gbɔgbɔ Kɔkɔe naɖɔm ɖo, eye
nàmia nye nu, abe alesi Èmia dzatawo ƒe nu ene, na Daniel. Eye Wò
ènya nye dzi, ne magblɔ nya ɖeka si ato vovo fĩ alo le ɖokuinye si. Na
be Gbɔgbɔ Kɔkɔe la nasi ami na Nya ɖesiaɖe. Na manɔ tsitre ko abe
gui ƒuƒlu ene; eye Eya nagblɔ Mawu ƒe Nya la, fiẽ sia dzro, elabena
míaƒe dzi dɔwuitɔwo di vevie be míase nya tso Egbɔ. Eye Eya, Amesi
ŋlɔ Biblia la, nava ɖe Egɔme na Wò subɔla gblɔewo le afisia dzro.
Míebiae le Yesu ƒe Ŋkɔ me. Amen.
45 Azɔ hena gɔmeɖoanyi suea ɖe, atsɔ dze egɔme fiẽ sia, kple, Mawu
Ƒe Nutrenu.
46 Migaŋlɔ be o, etsɔ zãme, míedi be miatsɔ miaƒe biabiawo vɛ.
Ke miŋlɔe eme nakɔ, eye miatsɔe daɖe nyagblɔkpea dzi, kaba, alo
nyagblɔtia dzi, kaba alesi ko miate ŋui. Azɔ tanya gã sia si míekpɔ
etsɔ fiẽ la…
47 Zã gbãtɔ, do ŋgɔ na mlɔetɔ, enye Hame la kple hamea ƒe
agbenɔɣi, alesie míekpɔ Yesu wòtsi tre ɖe Sika Kaɖiti Adreawo titina,
eye eƒe dzedzeme le abe yaspis-kpe kple sardis-kpe ene, gɔmedzedze
kple nuwuwu, Ruben kple Benyamin. Míekpɔ akaɖiti adreawo, alo
akaɖiti adreawo le tsitre, eye anyieʋɔ le etame, abe nubabla ene,
kple alesi Wòɖe eɖokui fiae. Eye Eƒe Gbe nye tsi geɖewo ƒe Gbe,
Kristo kple Hame la siaa, le nu ƒom ɖedu; kpakple sikalidziblanu si
wotsɔ bla Hame la ƒe akɔta lɔƒo, hetsyɔ nu ta, lé Nyanyuia ɖe asi, helé
Kristo ƒe dzɔdzɔenyenye ɖe Hamea dzi. Etɔ te ɖe akɔbli ƒe gɔmeɖoɖo
dzi, Mawume ʋɔnudɔdrɔ;̃ Mawu trɔ Eƒe Mawume ʋɔnudɔdrɔ̃ kɔ ɖe
Kristo dzi, eye Wòkpe fu, fɔmaɖila ɖe fɔɖilawo ta.
48 Ekema, míekpɔ alesi wòdze egɔme kple Efeso hamea; emegbe
hamea ƒe agbenɔɣi evelia; hamea ƒe agbenɔɣi etɔl̃ia; hame ƒe
agbenɔɣi enelia, viviti gbenɔɣi ƒe ƒe alafa wuiatɔãwo; to Lutheranwo

ƒe Agbenɔɣia katã me; kple Filadelfia ƒe Agbenɔɣi me; keke va ɖo
Laodikea ƒe Agbenɔɣia me, si nye agbenɔɣi mlɔetɔ la.
49 Míekpɔ le Nubabla Xoxoa me, alesi kpɔɖeŋu la de bliboe le
gɔmedzedzea me, le Solomo, yi dzi ʋuu ɖo Axab ŋɔli, viviti gbenɔɣi
la. Eye míekpɔ, alesi Izebel, Axab, mawunyagblɔla liƒodzisela, alo
ŋutsu si yina gadoa go. Egale ko abe hamevi yɔyrɔe geɖewo ene
egbe, amesiwo, yina gatɔa te, wole hamea me egbe, etsɔ kpɔ mɔ be
nate ŋu akpɔ wo le afisiafi, wonɔa kpɔmewɔe wɔm, aɖe dzi le ƒo, ayi
kple xexeame, evɔ aganɔ wo ɖokuiwo yɔm be Kristotɔwo. Eye Axab,
le nɔnɔme ma me, va lɔ̃ nyɔnu sue nyakpɔa ɖe, togbɔ be evɔɖ̃i wu
gbɔgblɔ hã. Eɖee, hehe trɔs̃ubɔsubɔ va Israel, le Israel ƒe viviti ɣeyiɣi
la me tututu, viviti gbenɔɣi la. Azɔ, míekpɔ be wodo tso afima hetsi
tre abe akɔbli ene, heyi dzi ɖaa, eye mlɔeba wozu yɔyrɔe, ale gbegbe
be Mawu tu wo ƒu gbe tso Eƒe nu me hexɔ Trɔs̃ubɔlawo.
50 Ke azɔ míekpɔ bena wodze egɔme tso gbãtɔ dzi, e—Efeso Hamea,
le hamea ƒe agbenɔɣi ƒe gɔmedzedzea me; hame ƒe ɣeyiɣi si kplɔe ɖo
de asi fafa me heva zu yɔyrɔe; heyi dzi nenema, eye, viviti ƒe ɣeyiɣia.
Eye ele tututu abe—abe ŋkeke ma ene, esi Axab ɖe trɔs̃ubɔla, Izebel,
eye wòhe trɔs̃ubɔsubɔ va Israel; emegbe Protestante subɔsubɔ ɖe
Roma subɔsubɔ, Katoliko-subɔsubɔ boŋ, hehe trɔs̃ubɔsubɔ va hamea
me. Eva to Martin Luther dzi; ɖiɖi ɖo John Wesley dzi; heva ɖo
Pentekoste dzi; heyi dzi nenema, wo tui ƒu gbe tso Mawu ƒe nu me;
eye Mawu gatrɔ ɖe Yudatɔwo ŋu ake, ede blibo keŋ.
51 Azɔ, menya be mele…Miagblɔ be, azɔ, menye kpɔɖeŋuwɔla. Ele
teƒe. Elabena, me—menya nu ɖeka, ne mezɔ yi nye vɔvɔli gbɔ eye
mekpɔ nusi nye vɔvɔli la ɖi la, susu aɖe anɔ asinye kuɖe nusi meɖi
la ŋu; meɖanye lã afɔene o, alo xevi tofu o, alo nuka ke menye o la,
awɔ vɔvɔli aɖe.
52 Eye Nubabla Xoxoa nye vɔvɔli na Yeyea. Míekpɔe etsɔ zãme, le
Nyaɖeɖefia 12 me, nyɔnu si se le eƒe afɔwo te la, ɣleti kple ɣe le eƒe
tame, eye wònye kpɔɖeŋu. Alesi, numawo katã, Hebritɔwo ta 11 lia
gblɔe na mí be, wo katã wonye kpɔɖeŋuwo kple vɔvɔl̃iwo. Mexɔe se
be, Hebritɔwo 12, gblɔ be, “Eyata míawo hã esi ɖaseɖilawo ƒe alilikpo
gã ŋutɔ ƒo xlã mí la, mina míaɖe nu kpekpe sia nu kpekpe, kple nuvɔ̃
si ɖea to ɖe mí bɔbɔe la ɖa, ale be míatsɔ dzidodo anɔ duɖimekeke si
woɖo na mí la dzi.” Azɔ, míekpɔ nenem nuwo. Emegbe etsɔ fiẽ la…
53 Míegatrɔ tsɔe le afisia, be míakpɔ, alo—alo, egbetɔagbe fiẽ ye.
Míekpɔ azɔ, bena, hame gbãtɔ la, alesi wòdze egɔmee, woʋu eŋu
le Pentekoste Ŋkekea dzi eye wodze egɔme, afimae wotrɔ Gbɔgbɔ
Kɔkɔe la kɔ ɖe xɔsetɔwo dzi le. Eye míekpɔ xɔsetɔ siawo ƒe nuwɔna,
kple alesi Wòwɔ dɔ ɖe wo dzie, kple nusi wowɔ, kpakple dzesi kple
nukunu siwo dze wo yome la.

54 Emegbe míekpɔ be, le hamea ƒe agbenɔɣi ma ƒe nuwuwu, anɔ
ƒe alafa etɔ̃ kloe la, kɔmãma aɖe mie ɖe wo dome, si woyɔna
be, “Nikolaitɔwo ƒe—ƒe nufiafia.” Emegbe míekpɔ bena, enye
“dɔwɔwɔawo,” tsɔ dze egɔme.

Le hamea ƒe agbenɔɣi evelia me la, etrɔ zu “nufiafia.”
Eye emegbe eva zu “yometiti,” le viviti gbenɔɣi la me.

55 Emegbe eva do ɖe go kemɛ dzi, le afima, eye míekpɔe be eƒo vi
enumake ɖe Protestant hame siwo dzɔ la me.
56 Emegbe míegatrɔ yi ake eye míekpɔ alesi yɔyrɔe la katã le
afisia le agbenɔɣia ƒe nuwuwu, le akpa sia, alesi gbegbe wo katã fa
keŋ. Tututu abe alesi wòwɔ le Yudatɔwo te la, nenema ke wònɔ le
Trɔs̃ubɔlawo te; enɔ fafam esime wòyina go sia me, vɔvɔli la, le viviti
dom.
57 Tututu abe alesi wònɔ, le Wesley ƒe ŋkekewo me, eye míehe esia
vɛ le zã si va yi me, eye Luther hã. Nyɔnyɔ̃ gã kae nye esi miekpɔ,
gake, le ɣeyiɣi si kplɔe ɖo me la, ede asi fafa me. Le ɣeyiɣi si gakplɔe
ɖo la, egafa ɖe dzi. Ke azɔ ɖeko wòzu dzixɔsewo kple gotanuwɔwɔ
gbogbogbo. Ema katã koe kuɖe eŋu. Mikpɔea? Eye nenema wònɔ
keke va yi. Ekema ale míefiae nenema.
58 Azɔ, miƒu to anyi azɔ, miɖo to, ale be miaka ɖe dzi be miaɖo
ŋku edzi. Nyemele fɔ bum Katolikotɔwo o, eye nyemele fɔ bum
Protestantetɔwo o, elabena le woa kple eve kple mamlɛawo katã mee
Mawu ƒe Nuku la do go le, to tiatia me. Amesiwo woɖo ɖi na Agbe la
lakpɔ Esia eye woazɔ le Eme. Amesiwo mate ŋu akpɔ nu o la, woazɔ le
viviti me. Ema kpo ɖe Mawu gbɔ. Mawue wɔnɛ. Eta nu hedo ŋugbe
na Abraham be Yeaɖe eya kple eƒe Nuku la. Azɔ, ne Abraham ƒe
Nuku le asiwò la, Agbe Mavɔ le asiwò, evɔ, eye ènye domenyilawo
le ŋugbedodo la nu. Ke nua katã nye to amenuveve kple to Mawu ƒe
tiatia me.
59 Azɔ mide dzesii, le esia me afisia. Eye ɣeaɖewoɣi la ɖeko…
ɖewohĩ ne meɖe gbeƒã geɖe wu, alo fia nu geɖe wu la. Ewɔ ƒe geɖewo
esi. Esiae nye nufiafia takpekpe gbãtɔ si mewɔ, le ƒe enyi me kloe.
Eye ɖewohĩ, ele ɣebia vie, vie ko, le teƒe aɖewo. Ɣesiaɣi si miele—
miele…Mibiam biabia ɖesiaɖe si miedi la; miatsɔe da ɖe nyagblɔkpea
dzi, alo ɖe nyagblɔtia dzi, eye anye dzidzɔ nam be maxɔe.
60 Azɔ mide dzesii. Gake nusi katã menya tso Eŋu la, nyemesrɔ̃ Esia
le ame gbɔ, le bibliasuku o. Medo gbe ɖa vaseɖe esi mexɔ ɖeɖefia
kuɖe Eŋu, eye ele be wòasɔ kple Mawu ƒe Nya.
61 Le Nubabla Xoxoa me la, mɔnu etɔẽ nɔ wo si be woanya gbedeasi
aɖe. Mɔnu gbãtɔ si woatsɔ nyae la, enye woŋlɔe ɖe se la me; evelia
enye nyagblɔɖila; alo esi kplɔe ɖo enye Urim kple Tumim. Azɔ nufiala

ɖesiaɖe nya nusi enye Urim kple Tumim. Enye kekeli a—aɖe si nɔ
keklẽm ɖe Aron ƒe akɔtaɖonu la dzi, esi wotsɔ ku nu ŋu le gbedoxɔ
me. Azɔ, ne nyagblɔɖila aɖe gblɔ nya ɖi, eye Kekeli la meklẽ ɖe Urim
kple Tumim dzi o la, enye alakpa. Emae nyena Mawu ƒe ŋuɖoɖo
Mawumetɔ la, bena “Alakpae.” Ekema ne wo…Ne drɔẽkula aɖe ku
drɔẽ, eye mesi dzo ɖe Urim Tumim dzi o la, nye alakpa.
62 Azɔ, Urim kple Tumim la woɖee ɖa, le go ma me, gake Esiae
nye Mawu ƒe Urim kple Tumim azɔ, Biblia la. Ne nyagblɔɖila, alo
drɔẽkula aɖe, alo nuka ke, alo nufiala aɖe, metu eƒe nufiafia la ɖe
ALE AƑETƆ GBLƆ ESI dzi pɛpɛpɛ o la, nyemexɔ edzi se o, mikpɔea.
Ele be wòava tso Afisia tẽ, tso Mose I va ɖo Nyaɖeɖefia, menye le teƒe
ɖeka ko o. Ele be wòato Biblia me katã va yi eye wòabla Esia ɖekae
pɛpɛpɛ. Ẽ, amegã. Ele be wòasɔ kple Eƒe susɔea pɛpɛpɛ, eye wòabla
Ye katã ɖekae. Ne miewɔ nenema o la, miate ŋu atsɔ nu ɖeka agblɔ be
enye ŋutiklɔdzo, eye miaɖe gbeƒã Katoliko-ha la kple Biblia. Gake ele
be wòasɔ pɛpɛpɛ tso Mose I va ɖo Nyaɖeɖefia dzi, awɔ nɔnɔmetata
la me nakɔ. Ele teƒe.
63 Eye Gbɔgbɔ Kɔkɔe enye Amesi ata nɔnɔmetata sia na mi, ne
mialɔã ɖe mɔ Nɛ be wòawɔe ko. Akplɔ mi yi Kekeli la katã me. Biblia
gblɔ nenema. Yesu gblɔ be Ele ewɔ ge.
64 Azɔ mide dzesi alesi…Ake la, azɔ, míekpɔ nusi wowɔ le afima.
Emegbe, le ɣeyiɣia ɖe megbe la, woxɔ nufiafia aɖe. Yometiti dze wo
dzi. Eye wodo go.
65 Eye emegbe míekpɔe, bena le ŋkeke sia me azɔ, bena Biblia gblɔ
daɖi bena ɣeyiɣi li gbɔna esime amewo axɔ dzesi aɖe, kple lã la ƒe
dzesi.
66 Ɣesiaɣi si nu suea ɖe do mo ɖa le dukɔa me la, amesiame gblɔ
be, “Emae nye lã la ƒe dzesi.” Esime xoxotɔa…woɖom le Baptist
hamea me medidi o, esi mese nya kuɖe N.R.A. ŋu. Enyo, amesiame nɔ
gbɔgblɔm be, “Enye lã la ƒe dzesi.” Eye ekema nusianu si dze egɔme
le mɔ dzi la, “Enye lã la ƒe dzesi.”
67 Ke azɔ wole gbɔgblɔm be, “Russia enye si gbɔna, kɔmunizm, lã
la ƒe dzesi ye.” Gake, alakpae. Menye lã la ƒe dzesi ye o. Biblia gblɔ
nusi enye lã la ƒe dzesi. Lã la ƒe dzesi menye tsitretsitsi gãa ɖe ɖe
mawusubɔsubɔ ŋu alo tsitretsitsi ɖe dukɔ la ŋu nenema o. Kɔmunizm
menye Russia o; kɔmunizm nye gbɔgbɔ aɖe. Ye katã ma…Mele be
mía—míaxa nu le Russia ŋu o.
68 Mía ŋutɔwo ƒe gbegblẽ nyunyɔ̃ lae le mía wum. Kɔmunizm le zɔ
ɖem ge ɖe míaƒe hamewo me kple nu bubu ɖesiaɖe, mienya nenema,
le míaƒe sukuwo me, le míaƒe aƒewo me, afisiafi, le míaƒe dukɔ la me.
Nu bliboa katã la ŋɔwo ɖui. Akɔtadzĩ si tɔ adɔ̃ yevutɔ la megblẽnɛ

o; ŋɔ si le dɔme nɛ ye gblẽna yevutɔ la. Nuae nye ma, gbegblẽ sɔŋ
si le mía ŋutɔwo dome lae. Anɔ yiyim, anɔ mía ɖokuiwo yɔm be
Kristotɔwo, evɔ míanɔ nu wɔm abe xexeame ene, anɔ awu dom abe
xexeame ene, anɔ gome kpɔm le xexeame me, eye míele mía ɖokuiwo
yɔm be…Xexeame dze dɔ ɖeɖi te eŋu le ema tɔgbe ŋu. Eye menye
xexeame ɖeɖeko o, Kristotɔ geɖewo, hã. Ɛ.̃
69 Megblɔna enuenu bena, “Mawu nakpe ɖe ŋkeke ma ŋu si ke
amewo nanye nusi dze be woanye. Ne metsi tre ɖe Eŋu la, magblɔ be
metsi tre ɖe Eŋu, matsi tre ɖe Eŋu le nusianu me alesi ko mate ŋui.”
Gake menye Etɔ, eye melɔ̃ Nɛ, eye mexɔ Edzi se. Eye—eye nye agbe le
Esi me, be wòawɔ nusi Wòdi la, elabena mexɔe se be Kristosubɔsubɔ
nye Nyateƒe. Ele teƒe. Mexɔe se be enye Nyateƒe.
70 Le tsaɖiɖi le xexeame me, kple ŋkuléle ɖe ism vovovowo ŋuti,
kple bubuawo la, woƒe haɖolawo katã ku hemlɔ yɔdo me, eye
mawuŋunusɔsrɔ̃ le wo si. Gake ema sinu koe Kristo-hame la yina
kplii, ale keke hã.
71 “Gake amesiwo nya woƒe Mawu la woawɔ nu dzɔtsuwo.” Eye
Yesu Kristo si fɔ ɖe tsitre la ƒe Ŋusẽ nɔa agbe le ame la me. Ele teƒe.
Meku o; Etsi tre. “Manɔ anyi kpli mi, eye mia me gɔ̃ hã, eye nusiwo
wɔm Mele la miawo hã miawɔe.” Ɛ,̃ amegã.
72 Emegbe xexeame akpɔ ɖaa agblɔ be, “Wɔtsomiwɔwɔ.” Miekpɔ
afisi míetsɔe le zã si va yi, to Mawu ƒe kpekpeɖeŋu me.
73 Azɔ, míekpɔ bena nu gbãtɔ si fɔ ɖe tsitre be yeawɔ lã la ƒe nɔnɔme
aɖe kpɔ, kura la, alo…Lã gɔme enye “ŋusẽ.” Míeto sɔlidodowo katã
kple nusianu me, etsɔ zãme, be míaɖo kpe edzi be lã la enye ŋusẽ.
Ke esia medo tso Russia o. Edo tso Roma. Ele teƒe. Etso Roma va.
74 Ke menye—menye ame hatsotso aɖee o. Menye dunyahehe ƒe
ɖoɖowɔha ye o. Subɔsubɔ ƒe nuɖoanyi aɖee. Enye hame aɖe si “nɔ
anyi ɖe togbe adre dzi,” kpakple amea ɖe si kpɔ ŋusẽ ɖe xexeame
katã dzi, le eme afima. Esɔ gbe pɛpɛpɛ. Eye míekpɔ be enye nyɔnu,
eye míeɖɔe keŋ eme kɔ ƒã. Menye be metsɔ nye ŋutɔ nye gɔmeɖeɖe
o; ke esi menɔ Biblia xlẽm ko. Bena, teƒe bubua ɖeke mele xexeame
o, du bubua ɖeke mele xexeame, si le anyigba katã dzi ɖum o. Le
dukɔ ɖesiaɖe me la, Roma kɔnyinyi ƒe ka ma keke ɖi abe afɔ ewoawo
ene le Daniel ƒe ŋutega me, eye míekpɔ ema be enye Vatican Du la.
75 Neglo teti la Katolikotɔ wɔnuteƒe wuieve aɖewo nɔ anyi ɖe afisia
etsɔ zãme. Wobɔbɔ nɔ anyi kpoo heɖo to. Woɖi anukware. Dɔ nɔ wo
wum.
76 Azɔ, mète ŋu le nya he ge kple nunɔla o. Mele nya he ge o,
elabena, nunɔla wònye, “Ne hame la gblɔ nane si to vovo na Biblia
sia la, hame la tɔ dzɔ.” Na nye la, Biblia tɔe dzɔ eye hame la da ƒu.

Mikpɔea? Màte ŋu ahe nya kpli wo o. Woa, ele be nà…Mɔnua ɖeke
meli be miaʋli nya o. Mɔnua ɖeke meli be miaɖo dze alo aʋli nya o.
Elabena, woxɔe se bena, “Nusi hame la gblɔ la, nenemae! Nenemae,
nusi hame la gblɔ, meka nusi Biblia gblɔ o. Nusi hame la gblɔ ye!”
Woxɔ hamea dzi se. Míawo míexɔ Biblia dzi se.
77 Azɔ míekpɔ be woyɔe be…Hame la nye nyɔnu. Eye woyɔ ŋkɔ vlo
nɛ glãlã be “GBOLOGÃ,” eye emegbe be enye “GBOLOWO DADA.”
Eye míekpɔ bena Katoliko hamea enye dada hame gbãtɔ. Enye nusi
tututu wògblɔ be yenye. Eyae nye hame gbãtɔ si wɔ ɖoɖo kpɔ.
Esime Mawu wɔ subɔsubɔ aɖe ɖoɖowɔhae la, enye Katoliko hame.
Ɖoɖowɔha gbãtɔ si wɔ ɖoɖo kpɔ le xexeame, le Kristo subɔsubɔ me,
enye Katoliko hamea. Azɔ…
78 Ke azɔ, mlɔeba la, enye “GBOLOWO DADA.” Edzi hamewo, siwo
to eƒe ʋe me, elabena womate ŋu anye viŋutsuwo o, ele be woanye
vinyɔnuwo, eye míekpɔ bena Protestante hamea nye Katoliko hamea
ƒe dotsomea. To Ŋɔŋlɔawo me dzodzro me, kple ŋku dada ɖe miaƒe
ŋutinya gbalẽ me la, míekpɔ bena Protestante hame la nye dotsomea.
Eye Protestante mate ŋu ado ɣli ɖe Katoliko ta o, elabena, wogblɔ
le woa kple evea ŋu be, wonye “GBOLOWO” kple “GBOLOGÃ.” Ele
glãlã, gake enye ALE AƑETƆ GBLƆ ESI. Ele teƒe.
79 Milé ŋku ɖe eŋu, emegbe egblɔ be, “Mina,” le Dukɔ Ƒoƒuawo
me, wogblɔ be, “mina míawɔ legba aɖe na lã la.” Ne lã la nye ŋusẽ,
eye ŋusẽa nye ɖoɖowɔha la; menye be wòatsɔ nukpɔsusuwo azɔ o.
Esia nye Mawu ƒe Nya. Katoliko hamea ƒe ɖoɖowɔha la ƒo ƒu wɔ wo
ɖokuiwo ɖoɖowɔhae hewɔ nya-…ƒoƒose aɖe. Eye ɖe du la, woɖo,
nusi woyɔna be, “fofo gbãtɔwo” hewɔ Katoliko hamea ɖoɖowɔhae,
eye wowɔ kɔ—kɔ—kɔ—kɔnu aɖe, kple nusi woxɔ se kpakple nusi
woafia la, xexeame katã ƒe dzixɔse aɖe. Eye wozii ɖe amewo dzi, to
tohehe me.
80 Eye esi Martin Luther do go, hekpɔ be Mawu ƒe Gbɔgbɔ le ekplɔm
be woado go la, le esia teƒe be woaɖe asi le amewo ŋu woavo la, ewɔ
hame la ɖoɖowɔhae, legba aɖe si ɖi lã la, dunyahehe ƒe ŋusẽ aɖe ɖe
eƒe nɔnɔme nu. Le esia teƒe be woaɖe si le amewo ŋu wòazɔ ɖe alesi
Mawu ana Kekeli nu la, wowɔ ɖoɖo le se aɖe te, eye ele be woanɔ
anyi kple se ma.
81 Mawu ɖe zɔ tẽ yi ɖe Metodiste hamea me. Metodiste kpɔ nyɔnyɔ̃
aɖe si kplɔ nu to xexeame katã; Gbɔgbɔ Kɔkɔe nɔ anyi kpli wo, henɔ
kɔkɔewɔwɔ fiam. Eye hafi nànya la, esi wowɔ esia la, ale woɖo hame
aɖe anyi, hewɔ legba aɖe na lã la, ele teƒe, dunyahehe, ŋusẽ wɔɖoɖo
aɖe, be wòabla Mawu ƒe dukɔ ɖe dzixɔse aɖe ŋu, tsɔwu be woavo
asubɔ ahazɔ le Kekeli me alesie Kekeli la le keklẽm ɖe woƒe mɔ dzie.

82 Wohee ɖe megbe, le agbenɔɣi ma me. Ema nye Kekeli nyuia ɖe
na afima, emae nye Kekeli la na—na Pergamo hamea.
83 Gake ekae kuɖe Philadelphia hamea ŋu? Emae nye kekeli bubu.
Gake, mikpɔea, meka alesi gbegbe wowɔ ɖoɖoe o la, Mawu ɖe zɔ tẽ
ge ɖe hamea ƒe agbenɔɣi sia me, alekekee hã, edɔ amea ɖe ɖa, si ŋkɔe
nye John Wesley. Luther mete ŋu kplɔe ɖo o, elabena mexɔ edzi se
o. Ewɔ ɖoɖo xoxo le megbe afisia.
84 Emegbe John Wesley wɔ ɖoɖo si nusẽ ŋutɔ, eye eva ɖo teƒea ɖe,
si ɣeyiɣia de be hame ƒe agbenɔɣi sia nava. Mawu dɔ Pentekoste
ƒe hatsotso la ɖa; woyi afisia kple Gbɔgbɔ Kɔkɔe ƒe nyɔnyrɔ.̃ Oo,
Metodiste gblɔ be, “Uh-oo. Huh! Míate ŋu ayi kple Ema o. Huh-uh!
Míexɔ numa ƒomeviwo dzi se o. Oo, gbeɖe.” Nukaŋutie? Esia enye
kekeli si me wonɔ zɔzɔm le, le afisia; afisia nye kekeli na esi le afisia
azɔ.
85 Míele mɔa dzi ɖota ɖe ɣeɖota gome. Miɖo ŋku dzi nusi
nyagblɔɖila gblɔa? “Anye ŋkeke aɖe si ado blukɔ, manye zã alo ŋkeke
o, gake le fiẽwɔɣi la Kekeli ado.” Kekeli si klẽ tsã le ɣedzeƒe nutowo
me na Yudatɔwo, le ɣedzeƒe gome (Yudatɔwoe nye ɣedzeƒe tɔwo),
Ele keklẽm ɖe Trɔs̃ubɔlawo dzi; Kekeli ma ke, Gbɔgbɔ Kɔkɔe ma ke,
le ŋkeke mamleawo me le afisia, Gbɔgbɔa ƒe nyɔnyrɔ̃ ma ke. Míeɖiɖi
to agbenɔɣi siawo katã me va ɖo afisia, afisi menye Kekeli alo viviti
ɣeyiɣi o, ke boŋ enye ŋkeke doblukɔ, si le litii; gake le afisia tututu
la, Kekeli la klẽ nenema tututu abe alesi wòwɔe le afima ene.
86 Eyaŋutie, “Wòle be wòadze abe yaspis-kpe kple sardis-kpe ene;
Alfa, Omega, Gɔmedzedze kple Nuwuwu; Amesi Nɔ anyi, Amesi Li,
kple Si Le Vava ge; Dawid ƒe Ke kple eƒe Alɔ; Agudze Ɣletivi la.” Eyae
nye ma. [Nyaƒoka la ɖi ƒuƒlu—Tala.] Mekpɔ mɔ be miese eme.
87 Ke, miɖo ŋku dzi, bena míekpɔ, vodadaa ɖeke manɔmee, bena
lã la ƒe dzesi nye megbedede ƒe dzesi, emae nye, hameviwo naku ɖe
woƒe hamea ŋu tsɔwu esi woazɔ le Kekeli me. Wogbe Kekeli la, eye
naneke megasusɔ wu viviti o. Ele teƒe, Katoliko kple Protestante siaa.
Afima “lã aɖe, gbologã aɖe,” li eye wòdzi “gbolo” vinyɔnuwo. Eye
gbolo vinyɔnu siawo, esime wodo go la, wonye ɖetugbui leaƒewo
tso ŋkeke ma ƒe Kekeli me, eye wowɔ ɖoɖo hekplɔ amewo va
afisia, megbe le afisia, hewɔ wo nu ɖeka ma ƒomevi si Roma nye
le gɔmedzedzea me. Biblia gblɔ nenema. “Lã la; kple legba si wowɔ
na lã la; eƒe ŋkɔ ƒe ŋɔŋlɔdzesi,” kple bubuawo.
88 Alesie míeto nu bliboa me, etsɔ fiẽ, eye Biblia gblɔe eme kɔ ƒã…
menye amea ɖe ƒe nukpɔsusu o. Gake Biblia ɖe eme keŋ, bena lã ma
si ta adre, kple dzo ewo li na la [Nyaƒoka la ɖi ƒuƒlu—Tala.] tso Roma,
enɔ Roma afima, eye wònye “amesi nɔ anyi, eye megali o; eye wòli,

eye megali o,” papa ɖeka ava ɖe bubu yome, papa ɖeka ava ɖe bubu
yome, eye wòayi ɖe gbegblẽ me. Eye míekpɔ bena nyɔnu xoxo ma ke
dzi nyɔnuvi aɖewo. Wonye ɖetugbui leaƒewo tso gɔmedzedzea me,
wozɔ le Kekeli si nɔ wo si la me. Eye emegbe wode asi nu wɔwɔ me
abe gbolowo ene, eye wotrɔ yi enumake ɖale numa ke si wo dada wɔ
la wɔm. Nenema tututu. Nemema tututu.
89 Mina magblɔ nyaa ɖe na mi, nyɔnuwo. Miɖo to. Ate ŋu anye
be mieka ɖe dzinye kakaka azɔ o, esime mewó nusiawo ɖe go. Eye
menye abi dede mia ŋu tae o; be makpe ɖe mia ŋu tae. Gake ne
miekpɔ amewo, hamewo egbe, siwo ɖe mɔ na woƒe nyɔnuwo…Azɔ,
ma—mava ɖo ŋutsuwo, hã gbɔ. Gake woɖe mɔ na woƒe nyɔnuwo
be woawɔ abe alesi wole nu wɔm egbe, ke woʋua Kristosubɔsubɔ
me! Nyemele fɔ bum mi nyɔnuwo o; mawɔe, le zã sia megbe.
Gake, mikpɔ ɖa, nye—nyemele fɔ bum mi nyɔnuwo azɔ o. Gake,
nɔvinyenyɔnu, bibliasuku nufiala siawo dometɔ geɖe le afisia, alo
ameɖiƒe nufialawo, alo ɖesiaɖe miayɔ nɛ la, siwo tso dzigbe afiaɖe
le afisia la, ɖeko wona miele zɔzɔm le beble mawo tɔgbe me. Biblia
gblɔ be wonye ŋkuagbãtɔwo, le ŋkuagbãtɔwo kplɔm. Nyateƒee.
90 Azɔ, ke esi Yesu, kpɔ esia, henya be nenem Protestante hamea
ɖewo le zɔzɔ ge tẽ aɖo Kekeli ƒe agbo nu, evɔ woatrɔ adzo. Yesu,
le Mateo 24:24 me, gblɔ be anɔ nenema, antikristo aɖi Vavãtɔa ale
gbegbe, be aflu Ametiatiawo gɔ̃ hã, ne ele bɔbɔe.
91 Azɔ, mikpɔea, Roma subɔsubɔ, Katoliko subɔsubɔ, oo, eƒo ta dzi
na mi Protestantetɔa ɖewo. Gake, amea ɖe si kpɔ amenuveve via ɖe
le egbɔ, via ɖe ko…si nya nu via ɖe kuɖe Biblia ŋu, aƒo asa nɛ azɔ
adzo. Ele teƒe. Eƒe hehe le nɛ yibɔ; enya be naneke mele numa me
o, numawo katã si wofiana. Ŋɔŋlɔ aɖeke meli ku ɖe eŋu o; afi kple
afimɛ la, woɖoa egbɔ vie.
92 Alakpa gãtɔ kekeake si wogblɔ kpɔ la, Nyateƒe geɖe nɔna eme.
Ele teƒe. Eye gbãtɔa la, esi Satana nɔ nu ƒom na Xawa, egblɔ Nyateƒe
geɖe. Gake ewɔ abe, le eƒe agunu ke la, alakpa aɖe nɔ eme si bu fɔ
nua, eye eyae gblẽ dzidzimea katã dome, nuwɔwɔa katã dome. Ele
teƒe.
93 Ele be mialé ŋku ɖe eŋu. Ele be woanye Nyateƒe le afisia eye
Nyateƒe le afisia, Nyateƒe le afisia eye Nyateƒe le afimɛ. Eƒe sue
ɖesiaɖe, nye Nyateƒe; aɖo nenema ke, keke ɖo nuwuwu.
94 Eye ale amewo ate ŋu akpɔ alesie wotsɔ akaɖiti ma sina hame
gbãtɔ ma gbaɖegbe, eye gawu le afisia be woakpɔ nenem nu ma ke
nadzɔ tsã le afima, kple Mawu ƒe Nya si gblɔ be anye “Yesu Kristo si
nye eyama ke etsɔ, egbe yi ɖe mavɔmavɔ me.” Ke agbe esia la? Efia
be wogbe Kekeli la, hele zɔzɔm le viviti me; nu ɖeka pɛ si susɔ.

95 Enye nyateƒe, nɔvinyeŋutsu. Nyemele esia gblɔm be manye
aɖaŋudzela o. Mawu nya nenema. Enya nye dzi. Subɔsubɔdɔ aɖe le
asinye, eye nu geɖewo gale ŋgɔnye. Eye esi menya be gbeɖeka, le
Ʋɔnudrɔ̃ Zikpui la ŋgɔ la, mava ɖo nya ŋu ɖe nusiawo ta. Ele teƒe
tututu. Ne wokpɔm be menye aʋatso amenutsola, aʋatso nufiala la,
ekema Mawu abu fɔm. Ele teƒe. Gake ne menya Nyateƒe kuɖe nusiawo
ŋu, eye nyemegblɔe na mi o la, ekema Abu fɔm, kakaɖedzitɔe.
96 Egblɔ na gbetakpɔla be, “Nɔ ŋudzɔ! Ne ègbe toklã nana la, ekema
Ma—Mabiae tso asiwò me. Gake ne èna toklã wo eye woyi edzi la,
woaku ɖe woƒe nuvɔ̃ me, gake Nyemabiae tso asiwò me o. Nàvo.”
97 Eyata míedi be míakpɔ nyuie bena míenya nusi nye Nyateƒe, le
Biblia ƒe nya nu. Eye alesi agbenɔɣi ma dze egɔmee, kple nusi wowɔ,
eye be míakpɔ egbe nusi gbɔ tututu Protestante hamea va ɖo.
98 Mikpɔ afii. Tsã, eteƒe didi fifia, eye mi kɔkɔenyenyetɔwo hã, enye
nu gbegblẽ na mi nyɔnuwo be miakpa miaƒe ɖa. Nukae dzɔ ɖe ema
dzi? esime Biblia gblɔ bena…ne nyɔnu aɖe kpa eƒe ɖa la, srɔãŋutsu
kpɔ dzena be woagbee. Nufiafia la me kɔ, gake enye Biblia.
99 Eye mi nyɔnuwo, midoa go ayi afisia aɖaƒo gbe le kpoa dzi,
ado awu kakplawo, kple ŋutsuwuwo. Eye Biblia gblɔ be, Mawu
Ŋusẽkatãtɔ la gblɔ be, “Nyɔnu aɖe si do ŋutsuwu la, enye ŋunyɔnu,
ɖiƒoƒo le Mawu ƒe ŋku me.” Gake miewɔnɛ.
100 Eye mieyɔa sigaret, mieyia ɣeɖuƒewo kple fefewɔƒewo,
hegakpɔtɔ nye hame tɔwo. Mieɖe fia be miexɔ nane ƒomevi;
womede dzesi mi le Dziƒo, kple Gbɔgbɔ Kɔkɔe o. Emegbe vie la
míagatrɔ va ema gbɔ, eye míafia mi nusi to vovo na ema. Azɔ, ema
nye nu suea ɖe ko.
101 Eye mi ŋutsuwo, miyina sɔleme, anɔ zɔzɔm le mɔwo dzi alé
sigaret ɖe nu, abe—Texas ƒe nyitsudzo, wotu ene. Eye miatsɔ…
Nyemele esia gblɔm be mafe dze o. Nyemexɔ dzefefe le nyagblɔti dzi
dzi se o. Mele gbɔgblɔm be enye Nyateƒe. Miayi mɔ dzi, aɖanɔ anyi
ɖe teƒewo, ada alakpa, afi fi, aba mia nɔewo, eye wonye subɔlawo le
hamea ƒe hakplɔha me.
102 Miayi sɔleme aɖada kpevi-ɖi xoxoe siawo, ema menye naneke
le xexeame wu lotodada bɔɖanyi, vlo ko o. Ele teƒe. Eye miewɔnɛ,
eye emegbe miado ɣli ɖe lotodzɔ la ta. Miawo hã miegblẽ nenema
ke, le miaƒe hamewo me, mi Metodistetɔwo, Baptistetɔwo, kple
Pentekosteawo, ameka ke mienye si wɔna numa. Ele teƒe. Ke mienya
be nyateƒee. Gake nuka wònye? Mietrɔ yi ɖalikɔ nuwo abe alesi mia
dada wɔ tsã ene. Nu ɖeka ma pɛpɛpɛe, eye nuɖaze mate ŋu ayɔ
tsiɖodzoeze be ele yibɔ o. Ke nenem nuwo ƒe gbɔgbɔ ma li.

103 Gake nyemeɖo naneke tsitre ɖe Katolikotɔwo ŋu o. Nyemeɖo
naneke tsitre ɖe Metodiste, alo Baptiste, alo Presbiterian ŋu o.
Amewo le Mawu si, Abraham ƒe Nukuwo, le afima. Menye tsitre ɖe
amewo ŋu o. Eku ɖe woƒe hamewo ŋu, wowɔ ɖoɖo le afima, eye
wosubɔna hame la ɖe Mawu teƒe. Oo, mi Protestantetɔwo miedi be
miaxɔ edzi se o, gake miewɔnɛ, alekekee hã. Magblɔ be, “Kristotɔ
nènyea?”
104 Enyo, le afisia medidi o la, Nɔviŋutsu Bosworth bia nyɔnuvi aɖe,
bena, “Kristotɔ nènyea?”
105 Egblɔ be, “Kristotɔa? Mana nànya be, mesina vele ɖeka zã sia
zã!”
106 Enyo, azɔ mi Protestantetɔwo mibu be ema nye nanea? “Kristotɔ
nènyea?” “Mana nànya be, menye Metodistetɔ,” alo “Baptistetɔ.”
Enyo, ema mefia naneke, na nye ya o negbe be miezɔ to amenuveve
ŋkekea ŋu, na mia ɖokuiwo; ele teƒe, ne numa katã ko nènye la,
Metodistetɔ alo Baptistetɔ ko la. Ne mènye Kristotɔ le Metodiste, alo
Baptiste, alo Katoliko hame ma me o la, èbu. Ele teƒe. Ekema ema
tututue nye wò dzesi la.
107 Dzesi eveawo nye gbɔgbɔmenuwo. Azɔ maɖo kpe edzi na mi le
Biblia me. Dzesi eveawo nye gbɔgbɔme dzesiwo.
108 Ame geɖewo susuna be, “Wole tsa ɖi ge atu nane ɖe miaƒe ŋgonu,
eye woatu nane ɖe wò asi me.” Míekpɔe, etsɔ zãme be, alakpa ye. Ɛ,̃
amegã. Alakpae. Gbɔgbɔme dzesi wònye. Ɖeko—ɖeko woɣlae ŋutɔ.
Ke, mikpɔa, zi geɖe la…
109 Azɔ menya be esia ate ŋu anyɔ̃ fuwo le ame ŋu, eye wò—wò—
wòdze abe nu sesẽ ene. Gake esia—esia aɖɔ nu ɖo ne ɖeko mía…eye
miana mɔnukpɔkpɔ via ɖe Mawu. Nye—nyemedi be nye nya nasẽ o,
gake ɖeko me—mele didim be mato nyateƒe la, kple nye dzi katã.
110 Esime Yesu Kristo kpɔ be Protestante hame ma do go tso Katoliko
hame ma me le afima la, eye wòdo go hegatrɔ gbɔ va enumake la,
eye wògatrɔ zu tututu abe alesi wonɔ tsã la, Egblɔ be, “Gbɔgbɔa aɖi
wo nɔewo ale gbegbe be aflu Ametiatiawo gɔ̃ hã…”
111 Ɖe miede dzesi, xɔñye Kristotɔwo, bena antikristo, si nye lã la ƒe
dzesi la, antikristo la…? Amesiame nya nenema. Antikristo la nye,
eƒe dzesie nye ma, enye…na eƒe ŋusẽ, eye miekpɔa, lã nye ŋusẽ aɖe.
Katoliko hamea ƒe ŋusẽ aɖe li. Metodiste hame ƒe ŋusẽ aɖe li.
112 Meyi, ɖe afisia eteƒe medidi o, yi ŋutsu ɖɔʋui aɖe gbɔ. Ne
nyemewɔ vodada o la, enɔ anyi ɖe afisia le hamea me fiẽ sia. Eye
Edith Wright sue la kple ame mamlɛawo va takpekpea le afisia, mede
agbadroƒe blaeve tso teƒe sia o. Eye, mí, amesiwo…menɔ gbeƒã ɖem
xɔxɔkpɔkpɔ ƒe Nyanyui la. Ele na mí be míalia ʋuwo tame hafi ayi

teƒea. Eye le zã ma me la, kplɔla yɔm enumake, gblɔ bena, “Evem
be magblɔ na wò, Bub. Branham. Gake wogblɔ nam be dɔnɔa ɖewo
le yewo si le xɔa me afima, eye míaƒe nutomedzikpɔla va gblɔ bena:
‘Mawume dɔyɔyɔ mele Metodiste hamea me o.’ Eyata ele be miayi
nyagblɔkpe dzi, aɖe gbeƒã miaƒe dzodzo, eye miadzo le ƒuƒoƒea me.”
Ele teƒe.
113 Nukaŋutie? Metodiste hame ƒe ŋusẽ. Eyae nye lã la ƒe ŋusẽ.
Baptist-hame la hã nenema ke; Campbellite, kple Lutheran, kple
mamlɛawo katã, kple Pentekosteawo, wogblẽ nenema ke. Ele teƒe.
Mekpɔ Pentekostetɔwo…Eye Mawu ƒe Ƒuƒoƒeawo yi ɖe hamewo
ƒe adaŋudeha me, nusi e—enye…Ðeko wotsɔ wo ɖokuiwo ku
afisia tututu, ɖe “dada” gbolo xoxoe la ŋu. Eyata ɖoɖowɔha hame
ɖesiaɖe tso Roma. Eyae nye eƒe dada. Eye nyemenye Ŋkeke-Mlɛa ƒe
amekɔkɔe, alo Ŋkeke-Mlɛa ƒe Tsidzadza tɔ o, alo ɖesiaɖe si mieyɔnɛ.
Nyemedi be…Nyemenye ema ƒe ɖeke o.
114 Gake mele esia gblɔm, bena ele be ŋutsuwo kple nyɔnuwo navo
le Kristo Yesu me, be woazɔ le Kekeli me. Eye ele be hame ɖesiaɖe
nanye nu ɖeka ma ke. Nyateƒee.
115 Azɔ, mide dzesi esia, alesi Biblia…Mise egɔme. Ɖoɖowɔha ma,
miaɖo ŋku dzi be, afimae wòle, le afima tututu. Eye míekpɔ bena,
esime Katoliko hamea dze egɔme tsã le afima la, woxɔ alakpa nyɔnyrɔ̃
aɖe si wotsɔ do goe, tsihehlẽ ɖe nyɔnyrɔ̃ teƒe. Ŋɔŋlɔ ɖeka pɛ hã mele
Biblia me na numa o. Ke menye ema ɖeɖeko o, ke boŋ Gbɔgbɔ Kɔkɔe,
kple nyɔnyrɔ̃ le tsi me, kple kɔnuwo, kple bubuŋkɔwo, kple nu bubu
ɖesiaɖe hã, ɖeko wowɔ nusi nye fewuɖuɖu ɖe ŋutɔŋutɔa ŋu. Eye
osɔfoa ɖeke mele anyigba la dzi, si te ŋu tsɔ teƒe ɖeka fiam afisi wowɔ
numa le le hame gbãtɔa me o. Ele teƒe. Mele Biblia me o. Gake wodo
go kple numa, eye míebɔbɔ ta nɛ. Mikpɔ afisi míetrɔ yina enumakea?
116 Hafi miele biabiam egbe be nukata míexɔ nyɔnyɔ̃ o mahã.
Nuae nye ma, nɔviŋutsu. Nusi hiã mí egbe lae nye nyɔnyɔ̃ vavã,
gbaɖegbetɔ, Paulo Kɔkɔe tɔ, eye Biblia me Gbɔgbɔ Kɔkɔea nagatrɔ
va denyigba la dzi ake. Eyae nye nusi hiã mí. Azɔ…
117 Ke woxɔ “lã la ƒe dzesi,” alo “eƒe ŋkɔ ƒe ŋɔŋlɔdzesi,” si wowɔ legba
aɖe na. Legba la enye ɖoɖowɔha la abe Katoliko hamea ene. Wowɔe
ɖoɖowɔhae hewɔ Katoliko hamea ƒe nɔnɔme nɛ. Ɖe Metodiste hame
la nye eƒe nɔnɔmea; Baptiste hame, Presbiterian hame, Pentekoste
hame, Kɔkɔenyenye hame, Kɔkɔenyenye Mɔzɔlawo, Nɔviwo ƒe
Ɖekawɔwɔ? Ɖesiaɖe si wɔ ɖoɖo la, xɔ nɔnɔme tso afima. Menɔ Mawu
ƒe Biblia me kpɔ gbeɖe o. Ele teƒe. Ɖoɖowɔhawo; ɖoɖowɔwɔ!
118 Mawu enye kplɔla. Migbugbɔ tsɔe yi blema me alesi miedi. Mikpɔ
Israel ɖa, esime wòdo go tso Egipte.

119 Eye Moabtɔ mawo katã tsi tre ɖe afima, nye gɔmeɖoanyidilawo,
siwo nɔ vɔwo sam; vɔsamlekpui adre, alẽ adr-…alẽ adre, le nusi le nu
ƒom le Kristo ƒe vava ŋu; nyitsu adre, vɔsa kɔkɔe aɖe. Le afima tututu
la, eƒe nyagblɔɖila gã la nɔ afima, Bileam, be yeaƒo fi ade Israel. Ke
Israel nɔ afima…Moab nɔ afima, nye dukɔ gã aɖe. Amoritɔwo kple
wo katã wonɔ afima, nye dukɔ gã aɖe, siwo ƒo ƒu wɔ ɖoɖo abe dukɔ
ɖeka ene.
120 Eye Israel kaka ɖe gbewo dzi kple agbadɔ gbogbo aɖewo.
Wonye “mɔzɔlawo kple amedzrowo, nɔ Du si gbɔna la dim,” wonye
hawodomeha aɖe ɖikã. Ke nuka wowɔ? Dzesiwo kple nukunuwo dze
wo yome. Menɔ amesiawo si o; eye woʋã ŋu wo. Wonye gbɔgbɔwo.
121 Mawu xɔa Eƒe ame dzonɛ, gake menye eƒe gbɔgbɔ gbeɖe o. Ekɔ
Eliya dzoe, eye eƒe gbɔgbɔ ɖi va Elisa dzi, le ƒe alafa geɖewo megbe la,
eva Yohanes Amenyrɔl̃a dzi, wogagblɔe daɖi ake na ŋkeke mamlea.
122 Abosam xɔa eƒe ame, gake menye eƒe gbɔgbɔ gbeɖe o. Subɔsubɔ
ƒe nufiala ma ke si bu fɔ Yesu Kristo le Eƒe nukunuwo kple dzesiwo
kple nukunuwo ta, eye wòto vovo tso Eyama gbɔ le Ŋɔŋlɔa me, woɖo
mo kplala gbegbe be wògblɔe Nɛ. Gbɔgbɔ ma kee gale agbe le osɔfoha
la ƒe nufiala me egbe…?…si Mawu ɖo ɖi be wòage ɖe fɔbubu ma
me. Nenemae Biblia gblɔ. “Blematɔ, siwo woɖo ɖi hena fɔbubu sia,
be woatrɔ mía Aƒetɔ ƒe amenuveve ayi ɖe agbe baɖa nɔnɔ me.” Ele
teƒe tututu. Le Yuda me, kpukpui 3 lia—3 lia le—le Yuda me, miate
ŋu akpɔe. Ele teƒe.
123 Mide dze si numawo katã siwo ɖo kpe edzi le afima, bena lã la ƒe
dzesi li. Afimae wòle. Eyata ne miele yiyim le afisia hele gbɔgblɔm
be, “Enyo, mafia mi yeɣiyi si me lã la ƒe dzesi ava la,” mikpɔ nyuie
be miexɔ esia xoxo o. Eye amesiwo xɔ esia la, woahe to na wo kple
dzo kple dzokpe la, si woatrɔ tso Mawu ƒe dziku ƒe kplu la me, be
woawɔ fu amewo ŋkeke kple zã, tegbetegbe. Enye nu vevi aɖe. Azɔ
aleke miado le emee?
124 Ɣeyiɣi aɖe le vava ge, si gbɔna fifia azɔ. Mide dzesii, eye le
ɖoɖowɔha ma si le zɔ ɖem me la…Azɔ mina mana mi susu suea ɖe
le afisia. Le ɖoɖowɔha ma si le zɔ ɖem nenema me la, game li gbɔna
si wòanye be mianɔ ɖoɖowɔha ma me alo miate ŋu aƒle nu alo adzra
nu o; alo miaxɔ megbedede ƒe dzesi ma, si nye hame ƒe dzesi. Ele be
mianɔ ɖoɖowɔha aɖe me alo miate ŋu aƒle nu alo adzra nu o.
125 Ke, miɖo to, mi amesiwo nya nusie nye Nyateƒe la. Nyemele
gbɔgblɔm be miate ɖa le miaƒe hamea ŋu o. Nyemele naneke gblɔm
tsitre ɖe miaƒe…kuɖe mia ŋu alo kuɖe miaƒe hameviwo ŋu o. Mele
nu ƒom kuɖe tanɔƒea ŋu, le afima esime wowɔ nua ɖoɖowɔhae, eye
wòɖoe be, “Míewɔ esia. Míwɔ ema.” Eye woɖo gayibɔ ƒe se ma anyi

ɖikã. Ke Mawu gbãe gudugudu, heɖe Eƒe Hame la do goe le esia me;
ewɔnɛ kokoko.
126 Mikpɔ Israel viwo ƒe mɔzɔzɔ la ɖa. Wodo dzo. Wonɔ afima zã sia
zã. Dzo Lilikpo la tɔ ɖe wo tame. Eye meka be enye ŋkeke alo zã mee
Dzo Lilikpo ma ho dzo o la, kpẽwo ɖina eye Israel ƒoa te woƒe asaɖa
hedzona. Ne zãtiƒee, ɣetrɔ ga evee o la, ga sia ga me ko woƒoa te woƒe
asaɖa la hekplɔa Dzo Lilikpo la ɖo. Ele teƒea? Wodzea Dzo la yome.
127 Enyo, esime Martin Luther kpɔ Mawu ƒe Dzo wòɖe zɔ la, Martin
Luther do go, hekplɔ Dzo la ɖo yi Katoliko-subɔsubɔ godo. Gake etu
eƒe hame la ɖe ete afima hewɔe ɖoɖowɔhae, eye magate ŋu azɔ yi
ŋgɔ o.
128 Dzo la do go yi tẽ, eye Wesley Kpɔe, eye wòti Eyome. Ele teƒe.
Mawu ƒe Dzo gblẽ Luther ɖi wotsi afima. Emegbe, hafi nànya la,
Wesley tu Wesley ƒe Metodiste hame la, ɖe Ema te.
129 Eye emegbe Alexander Campbell va, John Smith kple Baptiste,
kple bubuawo nenema, kple Moody, kple emawo katã. Ale, hafi
nànya la, wozu kɔnuwɔlawo, helia tsatsra, hefa, le nyagblɔɖila
xoxoawo ƒe ku megbe, kple bubuawo. Hatsotso yeye sia meva kple
naneke o negbe bibliasuku ƒe hehe ko, eye emegbe, hafi nànya la,
wode asi nua me hetɔtɔe keŋ.
130 Eye Gbɔgbɔ Kɔkɔe ɖe zɔ dzo, eye Pentekosteawo Kpɔe eye
wodzo kplii; esɔ gbe, wozɔ nyuie, hete ɖa tso Metodistetɔwo kple
Baptistetɔwo, kple bubuawo gbɔ. Azɔ nu vɔɖ̃i si le eme, enye le esi
woawu Mawu ƒe Nya nu teƒe la, Pentekosteawo wɔ ɖoɖo, eye wozu
fafɛ kple kɔnuwɔlawo abe mamlɛawo ene. Gake, mikpɔ ɖa, hamea
ƒe agbenɔɣi bubu mele anyi nɔ ge gbeɖe o. Agbenɔɣi mlɔetɔe nye
Laodikea Hame ƒe Agbenɔɣi, si me xɔdzo loo fa hã o. Subɔsubɔ si
sinu su be, ne ʋugbewo le ƒoƒom la, wòaɖu ɣe ayi-agbɔ le gbaka me,
eye emegbe wòayi ɖanɔ anyi, adzo yi aƒe me aƒo nu le wo havi ŋu.
131 Nusi hiã mí egbe enye Gbɔgbɔ Kɔkɔe gbaɖegbetɔa, si Mawu dɔ
ɖa wofiena, nyɔnyɔ̃ si ana nàtsyɔ mo anyi afa avi, zã kple keli, afa
aɖatsi, aɖo hehe, ayi dzi nenema, ɖe xexeame ƒe nuvɔw̃o ta. Míava
ge ɖe eme. Ele teƒe.
132 Gake woawoe ma. Afimae míeva ɖo, yɔyrɔe. Mawu gblɔ be,
“Ɖeko wòɖu dɔme Nam! Ɖeko Matu wò ƒu gbe tso Nye nu me.” Emae
nye hame la, Protestante hame la, si wogbe. Wogbe Protestante hame
la; tso Pentekoste dzi va ɖo Luther dzi, Eƒe sue ɖesiaɖe. Mawu ƒe Nyae
gblɔ nenema.
133 Gake tso hame mawo dometɔ ɖesiaɖe me la, Etsɔ Ametiatia aɖe.
Eɖe Nuku la le ɖesiaɖe me, le Metodiste me, le Baptiste me, le

Presbiterian me, le Lutheran me, esiawo katã keke va yi, Katoliko,
kple wo katã. Etsɔ esi kpɔtɔ ɖi, heɖe dukɔ aɖe do goe.
134 Le afisia eteƒe medidi o la, aƒenɔ suea ɖe mlɔ anyi nɔ kukum, le
Louisville afisia tututu, Katolikotɔ aɖe. Meyi ɖe afima. Eye nunɔla la
gblɔ be, “Abunɛnya, enye numa tɔgbe!”

Eye srɔã gblɔ bena, “Dze ɖe akpa ɖeka. Na wòage ɖe eme.”
135 Mezɔ ge ɖe eme afima. Eye ele be nyɔnu la naku le ŋufɔke ŋdi.
Esime menɔ gbe dom ɖa ɖe eta la, ŋutega aɖe dze, eye megblɔ
be, “ALE AƑETƆ GBLƆ ESI.” Ele teƒe. Le ŋufɔke ŋdi la…Megblɔe
gaƒoƒo neni tututu wòanye, pɛpɛpɛ, esime wòayi aƒe me le lãmesẽ
me. Amewo ko esia, tsɔe ɖu fewue. Eye le gaƒoƒo si tututu Gbɔgbɔ
Kɔkɔe gblɔ dzi la, eyi aƒeme nye nyɔnu si ƒe lãme sẽ, eye ele lãmesẽ
me egbe. Enye Katolikotɔ. Wonye Katolikotɔwo. Enye Katolikotɔ.
136 Ne miexɔ Kekeli la…Le Nubabla Xoxoa me la…Mina matsɔ dzesi
la afia mi azɔ. Miɖo to nyuie, emegbe mage geɖe nye tanya me
zi ɖeka. Mikpɔ, le Nubabla Xoxoa me, ne kluvi aɖe le kluvinyenye
me, eye ale wò…Woƒlee va afima, kple ga. Ele be wòasubɔ aƒetɔ ma
vaseɖe yubili ƒe la dzi. Eye ne yubili ƒe la va la, kpẽ ɖina.
137 Eye esime kluvi la le afima, eya kple viawo, kple srɔã kple
amemawo katã siwo di be yewoatrɔ ayi wo denyigba xoxo la dzi la,
wonɔa agblewo ŋlɔm, eye dɔdzikpɔla nɔa wo ƒom, yi akpa sia kple
akpa kemɛa, ke emegbe ne yubili ƒe nunɔla va to afima hele kpẽ kum,
eye nunɔla ma ku kpẽ la, eye ame ma, se kpẽ la la, ate ŋu aɖe asi le
eƒe kodzoe ŋu, ate ŋu aɖe asi le nusianu si wɔm wòle la ŋu, atrɔ kpɔ
dɔdzikpɔla ƒe ŋku me, ahagblɔ be, “Màgate ŋu aƒom zi ɖeka ake o,
mevo,” azɔ enumake adzo atrɔ yi aƒeme. Nukaŋutie? Emae nye yubili
kpẽ la kuku, esime wòse gbeɖiɖi ma.
138 Ke eyae nye Nyanyuie la, yubili la, bena èvo tso nuvɔ̃ me. Èvo
tso numame makɔmakɔ siawo katã si me kple nusiwo xexeame wɔ
le afisia le subɔsubɔ ƒe ŋkɔ me, le Protestante kple Katoliko-subɔsubɔ
te, le lã la ƒe dzesi te la me. Ele teƒe. Èvo.
139 Mele be nànɔ nenema o. Gake ne ame ma gbe be yemaxɔ esia o
la, ekema woakplɔ ame ma tso afima ayi vɔsamlekpui la ƒe sɔti gbɔ
le gbedoxɔ me, eye woade dzesi eŋu, aŋɔ do ɖe eƒe to me. Ke anye
aƒetɔ ma ƒe subɔla zi alesi wòanɔ agbe.
140 Eye ne ègbe be yemaxɔ Nyanyuia ƒe Kekeli o esime woɖe gbe Ƒãe
le Gbɔgbɔ Kɔkɔe ƒe Ŋusẽ me, to Biblia dzi la, nàte ŋu atre ɖokuiwò
nu yi ɖe wò dzeƒe Mavɔ la. Amen.
141 Azɔ mikpɔ, nu sue bubu ɖeka, ne miabui nam taflatse ɖe alesi
mewɔ dzesidede ma ɣeyiɣia ɖe va yi ta, kuɖe—kuɖe ŋutsua ŋu. Gake,
mikpɔ afii, “Aflu Ametiatiawo gɔ̃ hã…”

142 Azɔ, míetɔ nu Lutheran, Baptiste, kple bubuawo, kple
Katolikotɔwo, azɔ mina maɖo mi kɔkɔenyenyetɔwo gbɔ le minuti
ɖeka me. Mikpɔea? Mexɔ kɔkɔenyenye dzi se. Ele be nànɔ kɔkɔe.
“Kɔkɔenyenye manɔmee la amea ɖeke makpɔ Mawu o.” Menye nye
kɔkɔenyenye o; Eƒe kɔkɔenyenye. Eye naneke meli mate ŋu awɔ le
eŋu o; enye nusi Wòwɔ nam. Mèganɔ tsitre ɖe tɔnye dzi o, elabena
ɖeke mele asinye o, mègadi gɔ̃ hã be ɖeke nanɔ asiwò o. Nyemedzea
agbagba be—be manyee o.

“Èdzea agbagba be yeanɔ te sesĩea, Nɔviŋutsu Branham?” O,
amegã.
143 Ɖeko meɖea asi le ɖokuinye ŋu, henana be Eya nalém sesĩe. Ele
teƒe. Eyae nye Amesi lée ɖe asi sesĩe. Wò ya nya ku ko, eya katã
ko wòle be nàwɔ. Wò nya ku daɖi ko, Eyama alé ɖe asi. Elee ɖe asi
xoxo. Ele me ɖe asi le afima vaseɖe esime Wògblɔ be, “nusianu wu
nu.” Ema wu nya la nu. Mawu nana be míawɔ nenema ke. Nusianu
wu nu.
144 Gake, kɔkɔenyenye mɔzɔlawo, mi Nazarenetɔwo kple
Kɔkɔenyenye Mɔzɔlawo azɔ, miɖo ŋku dzi. Le ŋusẽ la te kple
go dodo le Wesley hamea me, alo Metodiste hamea me vɔ megbe,
esime wowɔ ɖoɖo la, mi kɔkɔenyenyetɔwo mido go, gblɔ bena,
“Míayi dzi le kɔkɔenyenye me.” Esia nyo ŋutɔ. Ðeko miyi dzi le
agbenɔɣi ma me, Filadelfia ƒe Agbenɔɣi ma, vaseɖe esi wòva ɖo
Laodikea me. Gake esi Gbɔgbɔ Kɔkɔe ƒe nyɔnyrɔ̃ va, eye dzesiwo
trɔ va hamea me la, mieyɔe be “abosam.” Elabena woƒo nu kple
aɖeyeyewo hexɔ nusiawo dzi se, migblɔ be, “Etso abosam gbɔ.” Eye
esi miewɔ numa la, miegblɔ busunya ɖe Gbɔgbɔ Kɔkɔe ŋu.
145 Aleke mate ŋu agblɔ na nye asi be, “Nyemehiã wò o”? Ne
nufialawo li la, aɖeyeye dodo hã li. Ne nyanyuikakalawo li la, dɔyɔyɔ
ƒe nunana hã li. Aleke afɔwo ate ŋu agblɔ na ŋku be, “Nyemehiã wò
o”? Mikpɔea? Wò la, ne ènye vi si wodzi tso Mawu me la, nàzɔ eye
nàxɔ nusianu si Mawu gblɔ la be ele teƒe. Nàzɔ tẽ le Kekeli la me.
146 Esime gamea su na Hame la be wòaɖe zɔ la, Luther ɖe zɔ. Esime
ɣeyiɣi de na Hamea be wòaʋã Eƒe asi la, Wesley ʋã asi la. Esime
ɣeyiɣi de na Hamea be wòaƒo nu la, Pentekoste va kpea dzi. Ele teƒe.
Gake, azɔ, mide dzesi.
147 Miagblɔ be, “Ke kpɔɖeŋua ɖe?” Miagblɔ be, “Ɖe kpɔɖeŋua ɖe li
nɛa?” Ɛ,̃ amegã.
148 Ɖe miede dzesi bena Yuda Iskariot, antikristo la ŋutɔŋutɔ, nye
mawusubɔla ŋutɔa? Ɖe miede dzesiea? Woka ɖe edzi ale gbegbe,
nɔviawo, be wòzu hamea ƒe gadzikpɔla.

149 Eye wotso afia na Yuda Iskariot to xɔse me, esi wòxɔ Aƒetɔ Yesu
Kristo dzi se.
150 Wokɔ eŋu le Nya la me. Hebritɔwo, 17:17…medi be magblɔ be,
Yohanes Kɔkɔe 17:17, “Ekɔ wo ŋu, Fofo, le Nyateƒe la me; Wò Nya
la nye Nyateƒe.” Eye Eyamae nye Nya la.
151 Eye wona ŋusẽ wo be woayi ɖaɖe gbeƒã Nyanyui la, ne woanyã
gbɔgbɔvɔw̃o do goe, eye woayɔ dɔ dɔnɔwo. Yuda Iskariot, Mateo 10,
woyɔ eya hã ɖe wo dome. Eye woyi ɖanya gbɔgbɔvɔw̃o, heɖe gbeƒã
Nyanyui la le nɔnɔmea ɖe me ale gbegbe be nuvɔw̃ɔlawo trɔ dzime
eye gbɔgbɔvɔw̃o do go. Eye wotrɔ gbɔ nɔ dzidzɔ kpɔm nɔ ɣli dom,
eye wowɔ ɣeyiɣi nyuiwo ŋudɔ, sigbe le, kɔkɔenyenye ƒe asaɖame
takpekpe suea ɖe me ene. Ke Yuda hã nɔ anyi kpli wo. Ele teƒe tututu,
eyi kpakpli wo.
152 Gake esi ɣeyiɣia de na Pentekoste la, Yuda ɖe eƒe amadede la
fia.
153 Afimae kɔkɔenyenye hamea ɖe eƒe amadedewo fia le, le afima
tututu, eye wògbugbɔ enumake hegbe Gbɔgbɔ Kɔkɔe la ŋutɔ si nɔ wo
kplɔm yina tsi goglowo me, wotrɔ enumake hegbe nu le Egbɔ.
154 Menya be le wo dome wɔtso-…Nyemenye Pentekostetɔ o.
Nyemenye Pentekoste habɔbɔ aɖeke me tɔ kpɔ o, gbeɖe o. Menɔ tsitre
ɖe gbagbaƒe la. Nyemenye Pentekostetɔ, Metodistetɔ, Baptistetɔ o.
Kristotɔ Biblia me tɔa ko menye. Evɔ. Mexɔ nusi Nya la gblɔ la dzi
se. Eye nyemate ŋu agbe aɖeyeye ƒe nunana o; ne mewɔe la, magbe
nufiafia kple nunana bubu ɖesiaɖe si me wogbɔ ɖo la gbɔ. Ele teƒe.
Nyemewɔ ɖeka kple Pentekoste nɔviawo kpɔ gbeɖe be “kpeɖodzinu
ɖeka hɔ̃ la,” enye aɖeyeye dodo o. Nyemewɔ esia o. Azɔ, esɔ gbe,
ne woxɔ edzi se nenema. Ema ka wo, mikpɔea, gake esɔ gbe pɛpɛpɛ.
Me…Paulo gblɔ be, “Medi be mi katã miatsɔ gbegbɔgblɔwo aƒo nui.”
Medi be makpɔ amesiame nate ɖe Mawu ŋu nenema.
155 Nu kpawɔe geɖe le wo si, alakpa dzixɔse geɖe fũ. Wodo go yi
afima, zi geɖe, eye wowɔ nu abe ɖe woxɔ Gbɔgbɔ Kɔkɔe ene, hegblɔ
nanewo si menye aɖeyeye dodo o. Woƒe agbe ɖo kpe edzi nusi wònye.
Gake nu vavã ŋutɔŋutɔ aɖe nɔ edzi yim nenema ko, ɣesiaɣi.
156 Enyo, nukatae abosam matsɔ, lã ƒãƒã, si hena akpavia aƒu gbe ɖe
mi oa? Awɔe, godoo, be yeadze agbagba axe mɔ. Eda numa ke na
kɔkɔenyenye tɔwo. Eda numa ke ɖa na Metodistetɔwo. Eda numa ke
ɖa le Luther ƒe ŋkekea me. Eye egale numa ke dam ɖa egbe. Eye le
nunanawo ƒe ŋusẽ te, Mawume dɔyɔyɔ kple dzimenyawonyanya la,
ele numa ke dam ɖa.
157 Gake nukae agbledzɔvi anye na wò, ne nàte ŋu ado xeviwo ƒe
gbe? Xeviwo agblɔ be, “Ne mekpɔ agbledzɔvi aɖe la, ema nye nuɖuɖu

tiketi. Yevutɔ nyuitɔ kekeake si li la, le afisia tututu afisie atiwo katã
le eye woti agbledzɔviwo ɖo.” Ele teƒe.
158 Gake mikpɔ alesi gbɔgbɔ ma zɔ va ɖo keke afisia. Eye Yesu kpɔ
nu hekpɔ esia doŋgɔ to Katoliko hame ma, si gbɔna la me. Egblɔ
be, “Migayɔ amea ɖeke be fofo o. Migagblɔ nyatinyatiwo o, nusiawo
katã o.” Eva hegblɔ be, “Azɔ mikpɔ nyuie, antikristo la ate ɖe eŋu ale
gbegbe be aflu Ametiatiawo ne ele bɔbɔe.”
159 Kpɔ ɖa, nɔviŋutsu, ɖetugbui nenie do go yi be woakpe Aƒetɔ
la? Ewo. Wo katã wonye ɖetugbui leaƒewo. Ekae nye wɔ-kɔkɔe ƒe
gɔmeɖeɖe? “Dzadzɛ, kɔkɔe, ɖetugbui leaƒe.” Ewo le wo dome nye
ɖetugbui leaƒewo. Atɔ̃ la Ami mele woƒe akaɖi me o. Atɔ̃ tsɔ Ami ɖe
woƒe akaɖi me. Atɔ̃ siawo hã le kɔkɔe hele aƒe ko abe esiawo ene.
Gake nuka Ami ɖɔli, le Biblia me, afisi míetsɔe le etsɔ zãme, nyitsɔ
zãme? Gbɔgbɔ la, “Gbɔgbɔ Kɔkɔe.” Wokɔ wo ɖokuiwo ŋu henɔ anyi
ɖe afima, gake wovɔ̃ eye wohe ɖe megbe tso Tsivudo si me Ami le
kɔkɔm le la gbɔ. Mikpɔea, wowɔ ɖoɖo na wo ɖokuiwo henɔ anyi, ke
woawoe ma, zu yɔyrɔe. Afimae hamea ƒe agbenɔɣi la yi.
160 Azɔ, azɔ míegbɔna ɖe Mawu ƒe dzesi gbɔ. Egasusɔ minuti blaetɔ̃
nam, ne Aƒetɔ la lɔ.̃ Azɔ medi be miaʋui kplim, gbã, eye miakpɔ alesi
gbegbe wòle vevie, Mawu ƒe dzesi sia.
161 Miɖo ŋku nusi lã la ƒe dzesi nye la dzi; menye kɔmunism ye o.
Lã la ƒe dzesi la tso Roma, heyi ɖe xexeame katã; Katoliko subɔsubɔ,
si ŋu Protestante subɔsubɔ kpe ɖo la, wɔ ɖoɖo ɖe subɔsubɔ me. Ke
wogbɔna hamewo wɔ ge habɔbɔe ale gbegbe be hame ɖesiaɖe nabɔbɔ
ta na numa, woatu afɔ míaƒe hawodomehawo ɖe akpa ɖeka. Ele teƒe.
162 Nyaɖeɖefia ta 9 lia azɔ. Mina míaxlẽ nyuie le afisia hena ɣeyiɣi
ʋeea ɖe, ne Mawu lɔ,̃ eye míakpɔ nusi Wògblɔ le Eƒe Nya me. Azɔ…
[Nyaƒoka la ɖi ƒuƒlu—Tala.]…le—le Nyaɖeɖefia me, eye kpukpui 4
lia. Miɖo to esia.

Eye wogblɔ na wo (esime wokpɔ be wotrɔ fuwɔameawo
kɔ ɖe anyi la) bena woagawɔ vɔ̃ anyigba dzi gbe mumu alo
atiwo…alo aŋgba, alo atia ɖeke o; negbe…amesiwo Mawu ƒe
nutrenu mele ŋgonu na o la ɖeɖeko.

163 Esime fuwɔameawo le vavam la, nu ɖeka si ta wokpɔ lae nye
amesiwo nu wotre ɖe Mawu Fiaɖuƒe la me. Emae nye numekuku
ʋɔnudɔdrɔ,̃ esime amewo…Eye ne Mawu akpe ɖe ŋunye, le minuti
ʋeea ɖewo me la míaɖo kpe edzi kpakple Aƒetɔ la ƒe Nya, bena
fifie nye teƒea nutretre ƒe ɣeyiɣi la. Eye amesiwo Gbee la, naneke
megasusɔ wu tohehe Mavɔ o.
164 Azɔ míayi ɖe Nubabla Xoxoa me. Ke mina míayi ɖe afisia, ne
mialɔ,̃ le Ezekiel ƒe Agbalẽ me, ne mialɔ,̃ eye miaxlẽ nu vie le Ezekiel

9 me. Azɔ, to Mawu ƒe kpekpeɖeŋu me azɔ la, Nekpe ɖe mía ŋu dzro.
Eye miadzra ɖo na nufiafia azɔ, le minuti blaetɔ̃ siwo gbɔna me la,
ne Mawu lɔ.̃ Azɔ esia ka, Ezekiel 9, ne miele dzesi demie, esia nye
nusi ka…
165 Nu gbãtɔ si wòle be míakpɔ ta na fifia la enye, nukae nye Mawu ƒe
Nutrenu? [Nyaƒoka la ɖi ƒuƒlu—Tala.] Ɖe miesusu be ema le vevie oa?
[Ƒuƒoƒea gblɔ be, “Amen.”] Ɖe Biblia nye Nya si nyo mia ŋu kakaka?
[“Amen.”] Azɔ menya be esia le mia si, amea ɖewo si gblɔna be enye,
“Sabat ŋkeke me léle ɖe asi,” gake Ŋɔŋlɔkpukpuia ɖeke meli si dzi
woatui ɖo, le Nubabla Yeyea me o. Mina míakpɔ nusi enye Mawu ƒe
Nutrenu la, godoo ɖe. Miʋu Efesotɔwo 4:30, 4:30, kple 1:13. Mide
dzesii daɖi. Efesotɔwo 4:30 gblɔ be:

…migawɔ nusi ave Mawu ƒe Gbɔgbɔ Kɔkɔe la o, amesi me
wotre mia nu le halase miaƒe xɔxɔ ŋkeke la dzi.

166 Azɔ, nutretre gɔme ɖe? Nutrenu enye “nu nuwuwu ƒe dzesi.” Ele
teƒea?
167 Enyo, ɖe miekpɔ ketekedɔwɔla aɖe do agba na ʋuawo kpɔa? Ado
go yi eye wòaɖo nu geɖe ɖe afisia, eye nu geɖe le afisia. Nudokpɔla
va to afima, ekpɔ eme; eye ne esia do agblɔvie la, ne ele ʋuʋum la,
“Gbeɖe. Nyemele enu tre ge o. Ele be nakakae keŋkeŋ agadze egɔme
ake.” Nu evelia la, adze agbagba be yeagado agbaa nɛ ake; ada vo
le nane wɔwɔ me. Nudokpɔla va to afima, “Menyo o. Gadze egɔme
ake.”
168 Eye numae Mawu nɔ wɔwɔm kple Eƒe hame la xoxoxo. Mietsɔ
agba taŋtaŋ, ke Dziƒo yim miele; mietsɔ nusianu kpe ɖe mia ɖokui
ŋu. Miaƒe sipadadawo, huh, agba bubu ɖesiaɖe si miate ŋu atsɔ de
hamea me, miedi be miatsɔe ɖe asi. Ðeko Mawu bu fɔ esia; mesɔ gbe
woatre enu o.
169 Gake ne Mawu kpɔ amea ɖe, si ƒe gbɔgbɔ si wote ɖe anyi, si
tugu, ɖia anukware le dzi me, le vɔsamlekpuia gbɔ la, Mawu tuna
xexeame ƒe agbowo ɖee, hetrea enu ɖe eme afima kple Gbɔgbɔ Kɔkɔe
ƒe nyɔnyrɔ,̃ eye anɔ anyi vaseɖe esi Yesu nava; menye tso nyɔnyɔ̃ ɖeka
dzi yi bubu dzi o, ke boŋ, “vaseɖe miaƒe xɔxɔ ŋkeke la dzi.”
170 Ne ʋugogã ma, ʋɔtru la, le tutu, eye woda dziɖuɖua ƒe nutrenu
ɖe edzi la, womate ŋu aʋui o vaseɖe esi wòaɖo eƒe dzeƒe mlɔetɔ la.
171 Eye ame ɖesiaɖe si wogbugbɔ gadzi hetre enu ɖe Mawu Fiaɖuƒe
la me la, xexeame ƒe dzodzro aɖeke megale eme o vaseɖe gbesigbe
Yesu Kristo naxɔe yi Fiaɖuƒe la me. Eyata ne èle kuxi me, eye ègblɔ
be yexɔ Gbɔgbɔ Kɔkɔe la; èɖanye Metodiste hamea, Baptiste hamea,
alo Pentekoste hamea metɔ o la; èɖado ɣli, ƒo nu kple aɖeyeyewo o;
alo woɖanyrɔ̃ wò tsɔ mo bu, tsɔ wò dze ŋe, alo hlẽ tsi ɖe dziwò o la;



MAWU ƑE NUTRENU 25

ne èkpɔtɔ le kuxi mawo ƒomevi me la, anyo nawò wu be nàtrɔ ava lé
ŋku ɖe agba la ŋu. Ele teƒe. Ètsɔ nu geɖe akpa kpe ɖe ɖokuiwò ŋu;
eme do agblɔ sɔgbɔ, ele ʋuʋum. Mawu matre enu nenema o.
172 Ne luku aɖe ge dze anyigba me la, meka be…Ne luku ma ku na
eɖokui la, mate ŋu atse mitsimitsi o, be wòaɖe eƒe luʋɔ. Lu ƒe ku
atse lu ƒe ku, kakaɖedzitɔe ko abe nu ɖesiaɖe ene. Eye ne woƒã mí
kpakple Mawu ƒe Nuku magblẽmagblẽ la, aleke Wòate ŋu atse nane
tsɔwu Kristo ƒe Agbe?
173 Gbɔgbɔ Kɔkɔe lae le Hame la kplɔm, ele Ekplɔm le Yesu Kristo ƒe
tsitretsitsi Ŋusẽ la me, eye wotre mia nu vaseɖe miaƒe xɔxɔŋkeke la
dzi. Emae nye Biblia. “Migawɔ nusi ave Mawu ƒe Gbɔgbɔ Kɔkɔe la o,
amesi me wotre mia nu le vaseɖe miaƒe xɔxɔŋkeke la dzi.” Efesotɔwo
4:30.
174 Azɔ, hafi Gbɔgbɔ Kɔkɔe nava gɔ̃ la, wotre enu ɖe aga hafi gɔ̃
hã Trɔs̃ubɔlawo ƒe agbenɔɣia nadze egɔme. Wotre enu ɖe aga le
sikakaɖitiwo mawo te, míewɔ nutata aɖe, be míase eme, le agbenɔɣi
ma me tsã ma.
175 Eyi dzi nɔ wo blem keke va yi to Abraham, Isak, Yakob, Dawid
ŋɔli, eye le viviti gbenɔɣi ma katã me si me woto le Axab ƒe ŋkekewo
me, tsɔ yi dzi, Solomo, kple bubuawo, vaseɖe esi wòva ɖo yɔyrɔe
ƒe nɔnɔme ma me. Gake hafi Wòawu dɔwɔɣi ma nu le afima la,
Ena Gbɔgbɔ Kɔkɔe ƒe ŋusẽ gãa ɖe Yudatɔwo ɖeɖeko, “Migayi le
Trɔs̃ubɔlawo gbɔ o, ke boŋ miyi ɖe Israel ƒe alẽ bubuawo gbɔ.” Ele
teƒea? “Eva Ye ŋutɔ tɔwo gbɔ, eye Ye ŋutɔ tɔwo Mexɔe o.”
176 “Gake ame alesinu Xɔe la, Ena Ŋusẽ wo be woazu Mawu ƒe
ƒomewo.” Egblɔ be, “Mena wo Agbe Mavɔ.” Agbe Mavɔ tso Helagbe
ƒe nyati aɖe me si nye “Zoe.” Zoe enye Agbe ma. Zoe enye Mawu ƒe
Agbe. Eye ne Mawu gbagbe ƒe Agbe le mewò la, ahe mawuvɔṽɔ̃ ƒe
agbe vɛ kakaɖedzitɔe abe alesi metsi tre ɖe nyagblɔkpe sia dzi ene.
Eye amesi Xɔe la, mate ŋu atsrɔ̃ o abe alesi Mawu mate ŋu atsrɔ̃ o
ene, elabena Mawu le ame me. Amen. “Amesi le Nye Nyawo sem,
eye wòxɔ Amesi Dɔm ɖa la dzi se la, Agbe mavɔ le esi, eye mava
ʋɔnudɔdrɔ̃ me o; ke boŋ akpɔ Agbe mavɔ.” “Amesi ɖu Nye ŋutilã eye
wòno Nye Ʋu la, mafɔe ɖe tsitre le ŋkeke mamlea me.” Emae nye
Eƒe Nya. Akɔfafa kae wònye na xɔsetɔ! Eye fɔbubu kae wònye na
amesiwo gbe zɔzɔ le Kekeli la me!
177 Dzodzo dze wɔwɔm, alo oa? Esɔ gbe, Enyo na mi. Mide dzesi,
miakpɔe ɖa ne enye nyateƒe. Nɔviŋutsu, míate ŋu atsɔe, Ŋɔŋlɔ ɖe
Ŋɔŋlɔ megbe, kwasiɖa ɖe kwasiɖa megbe, kwasiɖa ɖe kwasiɖa
megbe, eye míanɔ edzi ɖaa, tẽ ko…tanya ɖeka ma, hena ƒe ɖeka,

ke kokoko la mímahe ye katã, ɖe go vɔ le Biblia me o, eye míanɔ nu
ɖeka ma dzi.
178 Azɔ hena ŋgɔdonya suea ɖe le afisia la, míatrɔ yi megbe akpɔ
nusi agbe Gbɔgbɔ Kɔkɔe ƒe nyɔnyrɔ̃ ƒe gɔmesese nye na mi, gɔmesese
si le esi na woawo le ŋkeke ma me.
179 Azɔ, le Ezekiel ta 9 lia me la, nyagblɔɖila la kpɔ Yerusalem. Azɔ
miɖo ŋku dzi, míele nu ƒom le ɣeyiɣi ma ŋu, Yudatɔwo, do ŋgɔ teti
na woƒe nuwuwu.
180 Azɔ míele Trɔs̃ubɔlawo ƒe ɣeyiɣi me, woƒe nuwuwu. Emegbe
míage ɖe Milenium me. Esɔ gbe.
181 Gake azɔ milé ŋku ɖe afisia ŋu, míele enu wum kple Yudatɔwo
azɔ. Nyagblɔɖila kpɔe do ŋgɔ. Ekpɔtɔ ƒe alafa ɖeka, alo ƒe alafa enyi
lɔƒo, do ŋgɔ na Aƒetɔ la ƒe vava, eye nyagblɔɖila gblɔe ɖi. Azɔ miɖo
to nyuie esime míele exlẽm:

Emegbe wòdo ɣli ɖe to me nam sesiẽ gblɔ bena: Mite va eye
mihe du la ƒe tohehe vɛ, eye amesiame nelé eƒe amewunu ɖe
asi, alo, tsɔtsrɔñu ɖe esi.

182 Azɔ milé ŋku ɖe eŋu nyuie azɔ esime míele exlẽm:
Tete, kpɔ ɖa, ŋutsu adẽ to…dzigbegbo, si ɖo ta anyiehe la ƒe

mɔ va, wo dome amesiame lé ametsrɔñu ɖe asi; eye ŋutsua ɖe
le dome na wo amesi ta aklala, eye agbalẽŋlɔnu le aklito nɛ:
eye wòva…hetsi tre, ɖe akɔblivɔsamlekpui la ŋgɔ, la xa.
Eye Israel ƒe Aƒetɔ Mawu ƒe ŋutikɔkɔe la ho tso kerubiawo

tame afisi wònɔ tsã la heyi ɖe xɔ la ƒe kpui nu. Tete wòyɔ ŋutsu,
si ta aklala, eye agbalẽŋlɔnu le aklito nɛ la; (Miɖo to.)
Eye YEHOWA gblɔ nɛ bena, Yi nàɖatsa, le Yerusalem dua

me, (nusi woɖoe na Yerusalem), eye nàde dzesi ŋgonu na
amesiwo le hũ ɖem eye…wole nu xam ɖe…ŋunyɔnu…siwo katã
wole wɔwɔm le eme ŋuti la.
Eye emegbe egblɔ na ame kemɛawo mese ɖe to me bena,

Minɔ…wo yome miatsa le dua me, eye mida nu ame, eye miaƒe
ŋku megakpɔ…nublanui o, eye migakpɔ ame ta o:
Miwu amegã ɖeɖiwo kple ɖekakpuiwo, kple ɖetugbuiwo,…

ɖeviwo, kple nyɔnuwo: ke migade asi amea ɖeke si ŋu…dzesi
le la ŋuti o; eye wòdze egɔme tso kɔkɔeƒe la gbɔ. Tete…wodze
egɔme ɖe ametsitsi siwo le aƒea ŋgɔ la ŋu.

183 Azɔ milé ŋku ɖe nyagblɔɖila ŋu le Gbɔgbɔ me, wokɔe yi
Ŋutikɔkɔe me. Mawu gblɔ be, “Mafia mi alesi Maɖɔe ɖo kple
Yudatɔwo, hafi ava Trɔs̃ubɔlawo gbɔ.” Mixlẽ kpukpui la, alo ta
si doŋgɔ na esia. Azɔ, esi wòva afima la, egblɔ be, “Mekpɔ…”

Gbã la, ekpɔ nuvɔ̃ le dua me, alesi mekpɔe kpɔ tsã o, eye wòkpɔ
Yerusalem. Azɔ miɖo ŋku dzi, woɖoe na Yudatɔwo ɖeɖeko, menye
na Trɔs̃ubɔlawo o; Yudatɔwo, kple woƒe fiadu la, Yerusalem. Tututu
abe etsɔ zãme ene, míekpɔ be woɖoe na Protestantetɔwo; azɔ, fiẽ
sia, enye na Yudatɔwo. Egblɔ be, “Miɖi tsa le dua me.” Amewoe kem
gbɔna kple amewunuwo ɖe woƒe asi me, siwo yina be woawu nusianu
le dua me. Egblɔ be, “Azɔ mitɔ te, minuti ɖeka.”
184 Eye tso afima la Ŋutsua ɖe do awu ɣi. Mina míatɔ te minuti ɖeka.
“Edo awu ɣi,” dzɔdzɔenyenye, kɔkɔenyenye. “Edo awu ɣi,” Amesi
nuŋlɔti le Eƒe aklito. Egblɔ be, “Miɖi tsa le dua me gbã, hafi woava,
eye miade dzesi ŋgonu, dzesi ŋgonu na ŋutsu, nyɔnu, ŋutsuvi, kple
nyɔnuvi ɖesiaɖe, le dua me, siwo le hũ ɖem le avi fam ɖe ŋunyɔnu
siwo wowɔ le dua me la ta, ɖe dukɔ la ƒe nuvɔw̃o ta.” Mide dzesi wo
ŋu!
185 Eye emegbe, esi Wòva yi hede dzesi wo eŋu vɔ la, Etrɔ va gblɔ
bena, “Ewu nu.”
186 Tete Wòdɔ ŋutsuawo ɖa, gblɔ bena, “Miheyi, eye migakpɔ naneke
ta o, gake miewu nusianu si womede dzesi sia eŋu o la.”
187 Kpɔ afii, nɔviŋutsu. Dzesideameŋula ma menye naneke wu
Gbɔgbɔ Kɔkɔe o.
188 Ke mide dzesii, ne Eva Jeffersonville, fiẽ sia, le Branham ƒe
Agbadɔ me, alo agbadɔ bubu ɖesiaɖe me le dua me, alo hame bubu
ɖesiaɖe me ɖe, ameka ŋue Wòade dzesi, amesiwo ɖi anukware le
Mawu ŋku me ale gbegbe be wofa avi hedo ɣli, eye wodo gbe ɖa zã
kple keli, ɖe nuvɔ̃ si le dua me la ta?
189 Nuka Esia awɔ na mawunyagblɔla siwo ɖea asi le woƒe nyɔnuwo
ŋu wodoa go yi afima le tsiƒuwuwo me, eye wodrena le atakpui me,
henɔa tsa ɖim ayi-agbɔ le mɔwo dzi; ke woadzi ha le hadziha me,
asi nu ɖe mo anɔ nu wɔm abe Izebelwo ene. Eye esime…Ŋutsuwo
le egodo afima, yɔa siga, noa aha, ɖua agbe, daa gaɖi, kple nu bubu
ɖesiaɖe! Eye woanɔ nu wɔm sigbe ɖe wometsɔ ɖeke le eme o ene;
woyia koklolã nuɖuƒe gãa ɖe, alo azãɖuƒe le afiaɖe. Woatsi aƒe me
Kuɖagbe fiẽ anɔ televizin kpɔm, le esi wòle be woayi gbedodoɖa
takpekpe. Le dzomeŋɔli la, wotuna hame la, hena subɔsubɔwo. Nuka
nue Wòatre?
190 Nusi hiã mí, fiẽ sia la, enye be woatsi gbe ɖe Hollywood
nyanyuikaka sia ƒe geɖe nu le afisia! Kple gbaɖegbe ƒe nyɔnyɔ,̃ si
Mawu dɔ ɖa, ŋutsuwo kple nyɔnuwo siwo dzea klo ɖe vɔsamlekpui
gbɔ! Eye woadzudzɔ asinana sia, kple asiwo léle ɖe dzi, kple tsi hehlẽ
ɖe wo dzi, kple ame nyɔnyrɔ̃ atsɔ mo bu, adze ŋe, kple kɔnu sue
bubu siawo katã kple ismwo. Eye ava kple gbɔgbɔ si xaa nu, si tugu,

vavã, afisi nuvɔ̃ le. Mitsaka emawo katã, eye miade asi ɣlidodo me
abe gbaɖegbe ene, alesi ɖevi si wodzi yeyee wɔnɛ. Amen. Amemawo
ƒomevie xɔna Gbɔgbɔ Kɔkɔe. Ele teƒe.
191 Woɖanye Metodistetɔ, Baptistetɔ, alo Katolikotɔwo, alo nuka ke
wonye o! Ne wova vɔsamlekpui ma ŋgɔ hele ɣli dom, zã kple keli
bena, “Oo Aƒetɔ Mawu, kpɔ du sia ƒe nuvɔw̃o ɖa! Nye dzi mate ŋu
akpɔ dzudzɔ o! Nyemate ŋu adzudzɔ o, Aƒetɔ, ne mekpɔ nusiawo le
edzi yim o. Oo Mawu, wɔ nane! Dɔ nyɔnyɔ̃ gbaɖegbetɔa ɖe mí,” èɖo
liƒoa dzi na Gbɔgbɔ Kɔkɔe xɔxɔ ekem, nɔviŋutsu!…?…
192 Gake ne èzɔ yi afima elabena èti kpo yi dzi-kple-anyi, alo èɖu
ɣe le ʋugbe nu ta la, alo èwɔ nu bubu aɖe ta; eye nèle xlã ƒom hele
wowóm, eye metsɔ ɖeke le eme o, hele nu gbigbim, le nya hem, eye
èɖo hame me, heti kpo tso teƒe yi teƒe la; esia fia be mèxɔ naneke le
gɔmedzedzea me o.
193 Nɔviŋutsu, ema, ema nye atike si nusẽ vavã, gake kakaɖedzitɔe
la aɖɔ wò ɖo. Ele teƒe. Ẽ, amegã. Akplɔ mi do goe, esi ame gbɔdzɔa
ɖeke maganɔ mia me o.
194 Abe Mose ene. Medi be makpɔ eƒe atikegoe me, miawo ya ɖe?
Ame million eve le afima. Ɖe miedi be miakpɔ Mose ƒe atikegoe la
me, nusi le esia? Amegãɖeɖi mawo katã, kple vidzĩ sue alafawo siwo
wodzina zã sia zã, kple nuwɔametɔwo, kple dɔnɔwo. Eye esi wòdo
go, le ƒe blaene megbe la, ame—ame gbɔdzɔa ɖeke hã menɔ wo dome
o. Mi dɔkita, siwo nɔ anyi ɖe afisia fiẽ sia, ɖe miedi be miakpɔ eƒe
atikegoe la me oa?
195 Mina míakpɔ eme be míakpɔ nusie. Azɔ mitrɔ kpɔ megbe. Míele
ekpɔ ge. “Nyee nye Aƒetɔ si daa gbe le ŋuwò.” Yee ma. Amen. Eyae
nye nusi wònye. “Nyee nye Aƒetɔ si daa gbe le ŋuwò.” Míagblɔ be
wole vi aɖe dzi ge. “Nyee nye Aƒetɔ si daa gbe le ŋuwò.” Dzɔfitomedɔ
le eŋu. “Nyee nye Aƒetɔ si daa gbe le ŋuwò.” Atikeŋɔŋlɔ ɖeka ma ko
wòate ŋu ana. Eya ɖeka ko wòhĩa. Eya ɖeka koe nɔ esi. Eyae nye esi
Mawu nae.

Eme kɔ be, egbea, “Oo, míexɔ Numa dzi se o. Gbeɖe, ema…”
196 Mawu metrɔna gbeɖe o. Enye eyama ke. Ne gbɔgbɔ sia, si le nu
wɔm alesi amewo le ewɔmie egbe, le Kristosubɔsubɔ ƒe ŋkɔ me la, na
be Mawu dze dɔ Eƒe dɔme ɖui tsã ma la, wònye “ŋunyɔnu” be amewo
wɔ nenema la, eganye ŋunyɔnu egbe hã. “Yesu Kristo nye eyama ke
etsɔ, egbe, yi ɖe mavɔmavɔ me.” Oo, mekpɔ ɖokuinye subɔlae.
197 Mide dzesi, “Heyi afisia,” nenema Wògblɔ, “Zɔ to dua me eye
Nàde dzesi amesiwo le hũ ɖem la ŋu eye wole ɣli dom le ŋunyɔnu
si wɔm wole le dua me ta.” Eye emegbe Egblɔ be, “Esime Ewɔ ema

vɔ,” Eɖe asi le amesiwo lé amewunuwo ŋu be woayi, eye woyi ɖawu
nusianu.
198 Azɔ, blemanyaŋlɔla, lala vie. Yesu va le ŋutilã me; Mawu, si ɖe
eɖokui ɖe go le ŋutilã me. “Mawu nɔ Kristo me, lé avu le xexeame
kple Eɖokui dome.” Eye esime Wòva le ŋutilã me la, Eyi ɖale tsatsam
le nu fiam. Woyɔe be, “Beelzebub; afakala.” Woɖu fewu le Eŋu, le Eƒe
dzidzi ŋu, kple nu bubu ɖesiaɖe; wogbe Eyama, hetsɔ Eyama ƒu gbe.
199 Egblɔ be, “Amesiame si agblɔ nyaa ɖe tsitre ɖe Amegbetɔvi la ŋu
la, woatsɔe akee, gake amesiame si agblɔ nyaa ɖe tsitre ɖe Gbɔgbɔ
Kɔkɔe ŋu la, womatsɔe kee gbeɖe, le xexe sia me alo xexe si gbɔna la
me o.”
200 Eyɔ Yudatɔ ʋeea ɖewo ƒoƒu. Meyi ɖe Trɔs̃ubɔlawo gbɔ o. Eyi
ɖe Yudatɔwo gbɔ. Yudatɔwo gbɔ Wodɔe ɖo; menye Trɔs̃ubɔlawo ƒe
dɔwɔɣie o. Akaɖi mlɔetɔ nɔ bibim na Yudatɔwo ƒe agbenɔɣia, eye
Wòyi afima. Eye ame ʋeea ɖewo koe Xɔe, amesiwo woyɔ do goe la.
201 Tututu abe alesi wòle egbe ene. Tututu abe alesi Gbɔgbɔ Kɔkɔe
nɔ nu ƒom tso Yesu Kristo ŋu, heyɔ wo do goe tsã ene; nenema ke
Gbɔgbɔ Kɔkɔe le nu ƒom tso Yesu Kristo ŋu, hele ame yɔm do goe,
egbe.
202 Woxɔ nu wɔnukuwo dzi se. Woléa ŋku ɖe woƒe Kplɔla ŋu. Wonɔ
ŋku lém ɖe Eŋu. Wonya be Eyae nye nyagblɔɖilawo ƒe Fia. Wonya
nusianu si Wònye. Nusi Wògblɔ la, Mawu ɖo kpe edzi hegblɔ be enye
Nyateƒe. Wonya be Nyateƒe la le yewo si. Wonya Amesi dzi woxɔ se,
eye woyi dzi kple Yesu.
203 Emegbe woklã Eyama ɖe ati ŋu. Egblɔ be, “Fofo, tsɔe ke wo,
womenya nusi wɔm wole gɔ̃ hã o.”
204 Gake esi Pentekoste Ŋkeke la ɖo la, ame hatsotso ʋeea ɖe, nɔ avi
fam, nɔ ɣli dom le yiyim. “Eye esi Pentekoste Ŋkeke la ɖo la…”
205 Kasia nunɔla aɖe va do ɖe mɔ dzi, eye wòtsɔ kosher-bolo aɖakago
ɖeka, kɔminion ɖakagoe, egblɔ be, “Mido miaƒe aɖe ɖa azɔ, eye
nyea mano wein la”? Abunɛnya kae ma! Le mɔ dzi afima Protestante
mawunyagblɔla aɖe va, hegblɔ be, “Míana mi nɔvikadede ƒe nuɖusi,
ke míawɔ nutsitsri ƒe se ɣleti adẽa”? Huh! Abunɛnya! “Mahlẽ tsi ɖe
mia dzi. Manyrɔ̃ mi. Makplɔ mi yi akpa sia, akplɔ mi de hamea me,
ana mi nɔvikadede ƒe nuɖusi a”? Abunɛnya!
206 “Gake esi Pentekoste Ŋkekea ɖo la, enumake eɖi tso Dziƒo va abe
yaƒoƒo sesẽ ene, eye Wòyɔ aƒe si me wonɔ la fũ. Aɖe mamãwo dze ɖe
wo dzi abe dzo ene.” Wode asi nu ƒoƒo blablabla, bababa, ahanɔ ade
kɔm, anɔ ta tum anɔ dzi.

207 Miagblɔ be, “Gbeɖea!” Maɖo kpe edzi na mi kple Biblia. Ɛ,̃
amegã. “Ɖe èdi be yeagblɔ nam be nusiae wowɔa?” Nenemae Biblia
gblɔ.
208 Ɖe mienya be Yesaya gblɔ nya ɖia? Mina maxlẽ nu suea ɖe na
mi le Yesaya me afisia, hena minuti ɖeka ko. Yesaya, ta 28 lia, adze
egɔme tso kpukpui 8 lia dzi.

Elabena xeɖeɖe yɔ kplɔw̃o katã dzi fũ (Ele nu ƒom le
egbeŋkekea ŋu.) kple ŋunyɔnuwo, ale be teƒe kɔkɔea ɖeke
megali o. (Nɔviŋutsu, ne ema menye Yudatɔ ƒe nɔnɔme o fĩ!)
Ameka wòafia sidzedzee? eye ameka wòaɖe nufiafia gɔme

na? (Míele nu ƒom le Nufiafia ŋu, fiẽ sia.)…ɖevi siwo dzudzɔ
notsi, kple ɖevi siwo ɖi le noea.
Elabena se ɖe se dzi, se ɖe se dzi, ɖoɖo ɖe ɖoɖo dzi; ɖoɖo

ɖe ɖoɖo dzi;…(Nenemae Nyanyuie la vae, tso Mose I yi
Nyaɖeɖefia.)
Eyata atsɔ nuyi si kɔkɔna kple aɖe tutɔ aƒo nu kple dukɔ sia.
…ke dzudzɔ enye si, ŋutifafa si megblɔ be ele vava ge. Eye

na esia katã la womese o, ke boŋ wodzo henɔ ta ʋuʋum.
209 Yee ma. Nenemae Wògblɔ. Menye nye nya ye o; Eƒe Nyae. Mitrɔ
Esia, ne miate ŋui. Womate ŋu atrɔe gbeɖe o. Egblɔ be, “Se ɖe se dzi;
fli ɖe fli dzi; afii ʋee gamɛ ʋee.” Ele be woaɖe Nyanyui bliboa katã
ɖe go.
210 Ele be Nyanyui bliboa nadze egɔme le afisia, eye woaɖe gbeƒã
Esia. Eye esi wowɔe la, Gbɔgbɔ Kɔkɔe ƒe Ŋusẽ la va.
211 Eye Yudatɔ mawo ɖu fewu le Yesu ŋu, ke woko nu, gblɔ bena,
“Ha-ha-ha! Amesiawo mu aha yeye.” Wotre woƒe dzeƒe Mavɔ la nu.
Wogblɔ be, “Nukaŋuti wòle be míasee le mía ŋutɔ degbe me, nukudɔ
siwo gblɔm wole? Nukaŋutie, amesiawo mu aha yeye. Ha-ha!” Wonɔ
fewu ɖum nɔ nu kom.
212 Eye Petro, mimlila kɔkɔe sue ma, aɖiɖakagodzi-mawunyagblɔla
ma, da aɖiɖakago aɖe ɖe afima na eɖokui, eye wòti kpo dze edzi,
gblɔ bena, “Mi Yudea ŋutsuwo, kple mi amesiwo le Yerusalem, minya
esia, eye mina nye gbe naɖo to me na mi. Ke esia nye—esia nye nya
si wogblɔ to nyagblɔɖila Yoel dzi. Menye aha yeye amesiawo mu, abe
alesi miele bubum la ene o, elabena ŋkeke ƒe gaƒoƒo etɔl̃ia ko wònye.
Ke esiae nye Ema.” Egbugbɔ fia asi Biblia. Megblɔna enuenu bena,
“Ne esia menye Ema o la, ɖeko malé esia me ɖe asi vaseɖe esi Ema
nava, nenye be nane li gato vovo.” Esɔ gbe. Egblɔ be, “Esia enye nya
si wogblɔ ɖi to nyagblɔɖila Yoel dzi. Ava ve eme le ŋkeke mamleawo
me,” ƒe akpe eve mamleawo me.

213 Ƒe akpe eve gbãtɔ la, wotsrɔ̃ xexeame kple tsi. Akpe eve evelia la,
Kristo va. Le ƒe akpe eve mamle siawo me la, “Matrɔ Nye Gbɔgbɔ akɔ
ɖi.” Aleluya! Menye be “Mafia nu mawunyagblɔla aɖewo eye madɔ
nunɔlawo ɖa o.”
214 “Ke boŋ Matrɔ Nye Gbɔgbɔ akɔ ɖi tso Dziƒo; miaƒe ŋutsuviwo
kple miaƒe nyɔnuviwo agblɔ nya ɖi; ɖe Nye dɔlaŋutsuwo kple
dɔlanyɔnuwo hã dzi Matrɔ Nye Gbɔgbɔ la akɔ ɖo, eye woagblɔ nya
ɖi. Mana dzesiwo nado ɖe dziƒowo ŋu, kple le anyigba dzi.” Eyae nye
nusi wònye. Emae nye enuʋuʋu.
215 Ke Yudatɔ mawo ko wo heɖu fewu le wo ŋu, gblɔ bena, “Woyɔ
fũ kple wein yeye.” Emae tre woƒe dzeƒe la nu.
216 Le A.D. 96 me, Titus ƒe vava, amesi tso afima va la, aʋakɔwo ɖe to
ɖe Yerusalem. Eye mienya nusi va dzɔa? Yudatɔ mawo gblɔ be, “Azɔ
míatrɔ ayi Aƒetɔ la ƒe aƒe me.”
217 Gake amesiwo xɔ toklã heyɔ fũ kple Gbɔgbɔ Kɔkɔe la…
218 Abe alesi Josephus gblɔe ene be, “Amelãɖula mawo tɔgbe, siwo
nɔ Yesu Nazarettɔ sia ƒe ŋutilã ɖum.” Egblɔ be, “Wotsɔ Eƒe ŋutilã ɣla,
eye wonɔ eɖum,” (Wonɔ kɔmunion ɖum.) egblɔ be “woawo, ameha
ma si le afima, kɔmamãtɔ mawo.”
219 Ɖe mienya be amemawo le afima tsã la woyɔa wo be
“kɔmamãtɔwoa”? Minya nenema? Minya nusie nye kɔmamãtɔa?
Amea ɖe si “kutsu.” Ɛ̃ ɖe. Mikpɔ Paulo Kɔkɔe ɖa.
220 Azɔ, mi amesiawo, mi—mi Baptistetɔwo miedina be miagblɔ be,
“Paulo Kɔkɔe, oo, mexɔ edzi se.” Mi Katolikotɔwo migblɔna be, “Oo,
Paulo Kɔkɔe,” eye miɖuɖɔe ʋuu eƒe afɔ eve alo etɔ̃ tsyrɔ,̃ kpetata
mawo le Roma afima. “Paulo Kɔkɔe! Ɛ,̃ amegã!”
221 Mikpɔ nusi Paulo Kɔkɔe gblɔ esime wònɔ Agripa ŋku me ɖa.
Egblɔ be, “Le mɔ si woyɔna be kɔmamã dzi,” mimlila kɔkɔe,
“nenemae Mele Mawu subɔm.” Amen.
222 Madi be mana asie; magblɔ be, “Mexɔ numa ke dzi se, Paulo!
Aleluya! Ẽ, amegã, nu ɖeka ma ke! Ƒe alafa wuiasieke va yi, Paulo.
Megaxɔ numa ke dzi se kokoko!” Megaxɔ Gbɔgbɔ Kɔkɔe kokoko; dzesi
ma ke, nukunu mawo ke, nu ɖesiaɖe ma ke tututu; ekpɔtɔ le edzi yim,
Gbɔgbɔ Kɔkɔe ma ke, gale ame nu trem vaseɖe (ɣekaɣie?) xɔxɔŋkeke
la dzi.
223 “Woaɖe gbeƒã Nyanyui sia…” Nuka? “Nyanyui la!” Nukae nye
Nyanyuie la? Menye “Nya la ɖeɖekoe o.” Paulo gblɔ be, “Nyanyui
la va mía gbɔ, menye le Nya me ɖeɖeko o, gake to Gbɔgbɔ Kɔkɔe ƒe
Ŋusẽ kple ɖeɖefia me la Nyanyui la va.”

224 Paulo gblɔ be, “Nyemeva gbeɖe kple bibliasuku ƒe nusɔsrɔ̃ o, ava
anɔ nyati gãwo kpam, bena miaƒe xɔxɔkpɔkpɔ nagatu ɖe nya kɔkɔwo
kple nuyi ɖaɖɛwo dzi o, kple kafukafunya alo apostolowo ƒe dzixɔse,
alo nane nenema. Nyemeva mia gbɔ nenema kura o. Gake meva mia
gbɔ be manya nu ɖeka ko, Yesu Kristo ƒe tsitretsitsi Ŋusẽ, kple Gbɔgbɔ
Kɔkɔe ƒe ɖeɖefia.” Aleluya! Mawu na mí Paulo bubuwo siwo maŋlɔ kɔ
ahe ɖe megbe o, ke boŋ Woadae ɖe afima esi woma…?…esi womado
bibliasuku ƒe asiwuiwo o. Amen. Mawu ƒe nutrenu! Amen.
225 Azɔ, ɣeyiɣi nenie gale mía si? Sɔgbɔ, alo oa? [Ƒuƒoƒea
gblɔ be, “Amen.”—Tala.] Nenemae mesusui. Ema nyo. Etsɔ enye
Memleɖagbe, mia dome amea ɖeke mewɔa dɔ o. Esɔ gbe. Esɔ gbe.
Miɖo ŋku dzi, hena—hena minuti ʋeea ɖewo ko.
226 Mido gbe ɖa! Nɔviŋutsu, de dzesii, anukwareɖiɖi ƒe ɣeyiɣie
nye esia. Ɣeyiɣi siae wòle be míawɔ akɔŋta. Nyemetsi tre ɖe
afisia be mawɔ nu abe nukokoedonamela o. Ne mewɔe la, ele
be mayi vɔsamlekpui gbɔ atrɔ dzime. Dewohĩ manɔ nu wɔm abe
nukokoedonamela na mia dometɔa ɖewo, gake nyemedi be manyee
o. Mewɔa nu movitɔe, zi ɖeka le ɣeyiɣi aɖe me; nyemate ŋu awɔ
naneke le eŋu o. Nane vaa dzinye, si wɔna be mewɔa nu nenema,
eyata nyemate ŋu awɔ naneke le eŋu o. Gake le nye dzi me la,
nɔviŋutsu, mexɔ Edzi se kple nye dzi blibo. Hena ƒe blaeve kple edzivɔ
geɖewoe si megblɔ Esia le nyagblɔti sia dzi, le xexeame godoo, eye
Mawu ɖo kpe Edzi kple dzesiwo kple nukunuwo. Amen. “Yesu Kristo
nye eyama ke etsɔ, egbe, yi ɖe mavɔmavɔ me.” Ẽ.
227 Azɔ egblɔ be, “Elabena mitsɔ aʋawɔnuwo miatutu wo be woazɔ
va.” Wogbe be yewomaxɔ dzesi ma o. Eye wòzɔ yi ŋgɔ, ke Titus ɖe to
ɖe Yerusalem ƒe gliwo, eye woʋu du ge ɖe dua me; wona dɔ wu wo le
afima, vaseɖe esi woɖa wo nɔewo ƒe viwo ɖu. Woɖu tsrowo le atiwo
ŋu, gbe siwo le anyigba. Eye esi mlɔeba wona ta la…Titus, esime
wòge ɖe Yerusalem la, etsrɔ̃ nusianu si le eme afima, ewu nyɔnuwo,
ɖeviwo, vidzĩwo, nunɔlawo, nu bubu ɖesiaɖe, eye wòtɔ dzo dua.
228 Eye Yesu gblɔ be, “Ɣeyiɣi li gbɔna si womagblẽ kpea ɖeke ɖi o.”
229 Wogblɔ be, “Kpɔ míaƒe gbedoxɔ la ɖa. Nɔviŋutsu, míenye
Baptiste, alo Metodiste, alo Pentekosteawo, alo eka ke.”

Egblɔ be, “Womele kpea ɖeke gblẽ ge ɖe kpe dzi o.”
230 Esia fia be “Mawu menɔna aƒe siwo wotsɔ asiwo tui la me o.”
Mawu nɔna amewo ƒe dziwo me. “Elabena ŋutilã aɖe Nèdzra ɖo ɖi
Nam.” Gbɔgbɔ Kɔkɔe la menɔna aƒe aɖe me o. Enɔna dzi me. Eyae nye
gbedoxɔ la. “Ɖe mienya be Mawu gbagbe la ƒe gbedoxɔwo mienye
oa?” Amen. Mietu gbedoxɔ, mietu hame aɖe, miaƒe xɔse katã tu ɖe
miaƒe gbedoxɔ la alo miaƒe hame la dzi, atikpakpɛ aɖe, miexɔ lã la ƒe

dzesi ke mienyae o. Ele teƒe. Mianɔ tsa ɖim azã miaƒe ɣeyiɣi la katã,
mi mawunyagblɔlawo, atsɔe de asi miaƒe ɖoɖowɔha la te, ke miayi
dzomavɔ me tẽe kple esia ko alesi miate ŋui.
231 Magblɔe na wò, nɔviŋutsu, ɣeyiɣia de be amewo nanyɔ̃ aɖe gbeƒã
Nyanyui la kpakple Gbɔgbɔ Kɔkɔe ƒe Ŋusẽ, esime miayi afisiafi, ayɔ
Metodistetɔwo, Baptistetɔwo, Presbiterianwo, Katolikotɔwo, kple wo
katã, va Yesu Kristo ƒe atitsoga gbɔ.
232 Azɔ, miagblɔ be, alẽkplɔla tsitsi la tsɔa anyitsi, kɔnɛ ɖe agakpe
dzi. Ne alẽ si dze dɔ ɖuɖɔe la, eƒe lãme sẽna.
233 Nɔviŋutsu, lãgbalẽgo blibo ɖela le asinye si yɔ fũ kple esia le
afisia, fiẽ sia. Eye makɔe ɖe Agakpe la dzi, Kristo Yesu, eye alẽ lédɔe
ate ŋu aɖuɖɔe eye wòakpɔ dɔyɔyɔ. Ele teƒe. Nɔviŋutsu, ɖo to, nyemele
ekɔ ge ɖe hamea ɖeke me o. Eƒe nɔƒe mele hamea ɖeke me o. Kristo
mee eƒe nɔƒe le. Ele teƒe tututu.
234 Ɖoɖowɔlawo! “Oo, ẽ, míexɔ Kristo dzi se.” Miaƒe dɔwɔwɔwo fia
nusi miexɔ se.
235 Yesu gblɔ be, “Dzesi siawo,” l-a, lakplɔ, “amesiwo xɔe se la ɖo,
vaseɖe xexeame ƒe nuwuwu. Eye le Nye Ŋkɔ me woanyã gbɔgbɔvɔw̃o
ado goe, woaƒo nu kple aɖe yeyewo; ne wolé dawo kple asi, alo no nu
wuame hã la, mawɔ vɔã ɖeke wo o. Ne woda woƒe asiwo ɖe dɔlélawo
dzi la, woƒe lãme lasẽ.” Nenemae Yesu gblɔ. Emae nye Nya mamlɛtɔ
siwo do tso Eƒe nuyiwo me. Eye Wokɔe yi Dziƒo.
236 Eye amesiwo yi, hele exɔm se le gbeƒã ɖem Mawume dɔyɔyɔ la,
kple Mawu ƒe ŋusẽwo la, xexeame yɔa wo be “aɖaʋatɔwo.” Eye Biblia
gblɔ be, “Ne woyɔ aƒea Tɔ be ‘Beelzebub la,’ aleke woahayɔ amesiwo
nye, Eƒe nusrɔl̃awo awui?”
237 Wobu fɔ wo, wonɔ afima, wo katã woku nenema pɛpɛpɛ. Gake
Josephus gblɔ be, “Nenem me siwo…nenem—nenem Kristotɔ ƒomevi
mawo, dzo le Yerusalem yi Yudea, eye wosi le dziku sia katã nu.” Azɔ
emae nye Yudatɔwo, Yudatɔwo ƒe nuwuwu.
238 Kabakaba azɔ, hena minuti ʋee siwo gbɔna la, mina míawu nu
kple Trɔs̃ubɔlawo, netsɔ kaba. Mina míake Nyaɖeɖefia ta 7 lia, afimae
míawu Trɔs̃ubɔlawo ƒe dɔwɔɣi la nu ɖo. Mina míakpɔ ne ele teƒe
alo mele teƒe o. Afimae Ezekiel 9 ƒe nyagblɔɖila gblɔ agbenɔɣi ma
ƒe nuwuwu ɖi le; azɔ Gbɔgbɔ Kɔkɔe esi le agbenɔɣi sia ƒe nuwuwu
gblɔm ɖi. Miɖo to nyuie azɔ esime mele exlẽm blewu.

Eye nusiawo megbe la…
239 Nyaɖeɖefia 7 azɔ, “Nusiawo megbe la mekpɔ mawudɔla ene…”
Emae nye sɔdola siwo do go yi, le ta 6 lia me, kple alesi wodo go yie;

sɔ liti, kple sɔ yibɔ, kple sɔ dzĩ, kple bubuawo, siwo, sɔdola mawo do
to anyigba dzi katã tso ɣeyiɣi didi aɖe.

…Mekpɔ mawudɔla ene wole tsitre ɖe anyigba ƒe dzogoe
eneawo dzi, eye wolé anyigba ƒe yaƒoƒo eneawo me ɖe asi…
bena ya nagaƒo ɖe anyigba dzi, alo ɖe ƒu dzi, alo ɖe atia ɖeke
dzi o.

240 Azɔ milé ŋku ɖe ŋutega si wòkpɔ gbã la ŋu. “Mekpɔ mawudɔla
ene wole tsitre ɖe dzogoe eneawo dzi,” teƒe ene siwo ƒo xlã
anyigba, mawudɔla aɖe, si lé yaƒoƒo eneawo ɖe asi. Mawudɔlawo nye
“gbedeasitsɔlawo.” Biblia gblɔ nenema. Eye yawo nye “aʋawo kple
dzrewɔwɔwo.” Elé yaƒoƒo eneawo ɖe asi, le afisia,…?…Azɔ milé ŋku
ɖe eŋu, kpukpui 2 lia.

Eye mekpɔ mawudɔla bubu le dodom tso ɣedzeƒe, eye Mawu
gbagbe la ƒe (n-u-t-r-e-n-u, dɔ si wu nu, le nyagbe bubu me)…
eye mawu gbagbe la ƒe nutrenu le esi: eye wòdo ɣli kple gbe gã
ɖo ɖe…mawudɔlawo,…siwo wona ŋusẽe be wòawɔ vɔ̃ anyigba
kple atsiaƒu la,
Wòle gbɔgblɔm bena, Migawɔ vɔ̃ anyigba, alo atsiaƒu, alo…

atiawo o, vaseɖe esime míatre míaMawu ƒe dɔtsɔlawo ƒe ŋgonu.
241 Milé ŋku ɖe eŋu, maxlẽe yi dzi.

Eye mese amesiwo…nu wotre la ƒe xexlẽme: eye wotre a—
a…wotre ame akpe alafa ɖeka blaene vɔ ene nu le…le Israel
viwo ƒe—ƒe…toa katã me.

242 “Le Yuda ƒe toa me la, wuieve…” eye wòyi dzi, kple “Benyamin,”
kple “Gad,” kple “Ruben,” heyi dzi ɖo “Zebulon,” eye keke ɖo to
wuieveawo dzi, le kpukpui 8 lia ƒe nuwuwu. Ke wuieve teƒe wuieve
le nuka? [Ƒuƒoƒea gblɔ be, “Alafa ɖeka blaene vɔ ene.”—Tala.] Alafa
ɖeka blaene vɔ ene. “Ame akpe alafa ɖeka blaene vɔ eneawo,” wo
katã nye Yudatɔwo. Azɔ, milé ŋku ɖe eŋu.

Eye nusiawo megbe la mekpɔ, eye, kpɔ ɖa, ameha gã, si amea
ɖeke mete ŋu xlẽ o la, tso towo, gbegbɔgblɔwo, kple dukɔwo
katã me,…

243 Afika wotso? Miekpɔa, míekpɔ afisi Yudatɔ mawo le le nuwuwu;
eye esi wona mawudɔlawo be woayi eye woatsrɔ̃ nu la, wogblɔ le
eme afisia be, kpɔe eye “lée ɖe asi.” Ke afika amesiawo tso, to sia to,
gbegbɔgblɔ sia gbegbɔgblɔ, kple dukɔ sia dukɔ me? Wova kpea dzi.

…eye tso dukɔ sia dukɔwo, kple gbegbɔgblɔ sia gbegbɔgblɔ
me, le tsitre ɖe Alẽvi la ƒe ŋku me, kple…wodo…Alẽvi la ŋku
me, wodo awu ʋlaya ɣiwo, eye wolé deʋayawo ɖe asi;

244 Ŋugbetɔ la, wotre Trɔs̃ubɔlawo ƒe Ŋugbetɔ la nu ɖe aga le afisia.
Mile ŋku ɖe eŋu.

Eye wodo ɣli kple gbe gã, le gbɔgblɔm bena, Xɔname nanye
mía Mawu si bɔbɔ nɔ fiazikpui la dzi, kple Alẽvi la tɔ.
Eye—eye…mawudɔlawo katã le tsitre ƒo xlã fiazikpui la,…

kple amegã xoxoawo,…kple nu gbagbe eneawo,…eye wotsyɔ
woƒe mo anyi ɖe fiazikpui la ŋgɔ, eye wodo gbe ɖa na Mawu,
Nɔ gbɔgblɔm bena,…(Miɖo to, ne esia meɖi Gbɔgbɔ Kɔkɔe

ƒe takpekpe aɖe o fĩ!) Ya-…Yayrawo, amen, ŋutikɔkɔe,…
nunya,…akpedada,…bubu,…ŋusẽ,…kple ŋutete, woana mía
Mawu la tso mavɔ me yi ɖe mavɔ me. Amen.

245 Ema meɖi ɖaseɖigbalẽxɔxɔ kɔnuwɔwɔ ƒe subɔsubɔ aɖe, na nye
ya o. Ema ɖi Gbɔgbɔ Kɔkɔe kɔkɔɖanyi gbaɖegbetɔ aɖe, na nye ya.
Amemawo nɔ afiaɖe; wonya nusi woawɔ esime wokpɔ Alẽvi la bɔbɔ
nɔ Fiazikpui dzi.

Eye amegã xoxoawo dometɔ ɖeka…ɖo ŋu gblɔ nam bena,
Amekawoe nye esiawo…eye wodo awuʋlaya ɣiwo? eye afika
wotso mahã?

246 Azɔ mienya Yudatɔwo katã, ke afika esiawo tso, “towo,
gbegbɔgblɔwo, kple dukɔwo katã me”? Milé ŋku ɖe eŋu.

Eye megblɔ nɛ bena, Aƒetɔ, wòe nyae. (Yohanes gblɔ bena,
“Ɖeko nyemenya o.”) Eye wògblɔ nam bena,…

247 Amesiawoe nye amesiwo xɔ Esia, mesusui nenema. Esɔ gbe.
…Amesiawo nye amesiwo do go tso xaxa gã la me, (woyɔ

be “mimlila kɔkɔewo,” woɖu fewu le wo ŋu, woti wo yome,
woko wo)…do go tso xaxa gã la me, eye wonyã woƒe awuwo,
eye wowɔ wo ɣie le Alẽvi la ƒe ʋu la me. (Milé ŋku ɖe eŋu!)

…eyata wole Mawu ƒe Fiazikpui ŋgɔ,…
248 Afika srɔñyɔnua nɔna? Afika fiasrɔ̃ nɔna? Emae nye Ŋugbetɔ la,
Trɔs̃ubɔlawo ƒe Ŋugbetɔ la.

…eye wosubɔnɛ zã kple keli le gbedoxɔ la me:…
249 Srɔñye subɔam le aƒe me, zã kple keli. Mikpɔea? Ema nye Yesu
ƒe Ŋugbetɔ; ema nye Trɔs̃ubɔlawo ƒe Ŋugbetɔ la.

…eye wo amesi bɔbɔ nɔ fiazikpui la dzi la anɔ wo dome.
Dɔ megale wo wu ge akpɔ o,…

250 Aleluya! Dɔwɔwɔ ŋkekewo nu va yi. Enyo, nuɖuɖu geɖe to mía
ŋu, gake ɖeke magato mía ŋu le Afima akpɔ o. Amen.
251 Menya be danye tsitsi, dahe sue la nɔ anyi ɖe afisia fiẽ sia. Ke
mekpɔnɛ wòtso le kplɔ̃ ŋuti. Kɔfi kple abolo ƒuƒu via ɖe le mía si.

Ekɔnɛ ɖe edzi, akɔ sukli ɖe edzi. Ke mesɔgbɔ ade amesiame nu o;
ɖeviawo faa avi, ke atso adzo. Gake míawɔ nenema gbeɖe le Afima
o! Fofonye tsitsi la mlɔ nye abɔwo me, le mɔa godo, afima, ke eku,
esi dɔ nɔ ewum.
252 Gake míawɔ nenema ake o. Aleluya! Gbeɖe, amegã. Dɔ megale
mía wu ge o.

Dɔ megale wo wu ge akpɔ o, eye tsikɔ hã megale wo wu ge
akpɔ o…eye ɣe kple ŋdɔkutsu megale wo ɖu ge o,…
Elabena Alẽvi si le fiazikpui la titina la anyi wo, eye woakplɔ

wo ayi ɖe agbetsi dzidziwo gbɔ: eye Mawu atutu…aɖatsiwo
katã ɖa le woƒe ŋkuwo me.

253 Woate ŋu afa avi awɔ howɔwɔ vie, ne Gbɔgbɔ Kɔkɔe la ɖi va.
Gake Mawu atutu aɖatsiwo katã ɖa le miaƒe ŋkuwo me.
254 Milé ŋku ɖe eŋu, ekpɔ “mawudɔla ene wole tsitre ɖe dzogoe
eneawo dzi, eye wolé yaƒoƒo eneawo ɖe asi.” Netsɔ kaba azɔ. Nye
ɣeyiɣi la de, gake mina matɔ asi nane dzi na mi, hafi awu nu.
Mikpɔ ɖa, ekpɔ mawudɔla eneawo. Ekpɔ Yuda hamea ƒe nuwuwu,
alesi wòkpɔ wo wovae, ɖeka mawo ke, alesi wogbɔna kple woƒe
amewunuwo, aʋakɔ ma.
255 Azɔ milé ŋku ɖe eŋu. Dzesi ka ƒomevie Gbɔgbɔ Kɔkɔe ƒe Hame la
xɔ, si de dzesi woƒe ŋgonu? Gbɔgbɔme dzesi wònye. Gbɔgbɔ Kɔkɔe la
de dzesi wo. Esia le teƒea? Metu naneke ɖe woƒe ta ŋu o, ɖe Wòwɔea?
O.
256 Menye dukɔ aɖe si tsi tre ɖe mawusubɔsubɔ ŋue bu fɔ wo o.
Woa ŋutɔ tɔwoe bu fɔ wo. Mikpɔ nusi gblɔm melea? Mawu gbagbe ƒe
Hame vavã la Katolikotɔwo kple Protestantetɔwoe abu fɔe, elabena
wole ɖeka wɔ ge. Wole du xoxo abe ɖeka ene, abe vidada kple
vianyɔnu ene.
257 Gake amesiawo, le afii, mele wo me o. Ekema, milé ŋku ɖe nusi
Wòwɔ la ŋu. Egblɔ be, “Mide dzesi woƒe ŋgonu.” Dzesi ka ƒomevi?
Maxlẽe na mi, Dɔwɔwɔwo 2. “Wo katã wotsɔ tame ɖeka nɔ teƒe ɖeka.
Eye kasia gbea ɖe ɖi, Mawudɔla ɖi tso Dziƒo va.”

Miagblɔ be, “Mawudɔla la nye gbeɖiɖi aɖe?”
258 Nuka esia nye, nukae yi le Dawid ŋgɔ, esime wòse howɔwɔ le
aŋgbawo me, klẽti ƒe aŋgbawo, le zã ma me esime wònɔ vɔvɔm̃ be
yeaho yi la? “Ese gbeɖiɖi aɖe tso Dziƒo abe yaƒoƒo sesẽ ene,” Mawu
nɔ yiyim le wo ŋgɔ.
259 “Eye kasia Gbɔgbɔ Kɔkɔe kple Ŋusẽ dze na wo.” Wowoe ma yina
le mɔdodowo dzi, hele kpo tim le dzodzom, le aɖeyeye dom, kple

nuyi siwo kɔkɔna, hele ɣli dom, le nu wɔm abe ahamula aɖe ene, eye
amesiame le dzidzɔ kpɔm hele Aƒetɔ Mawu kafum. Ɖe mele teƒe oa?
260 Nenemae Mawu wɔna ne Edɔ Eƒe Ŋusẽ ɖa kpakple Gbɔgbɔ Kɔkɔe
ƒe nyɔnyrɔ.̃ Eye Wòɖe zɔ ge ɖe eme afima tututu, eye Gbedeasi la dzo
yi! Aleluya! Eye wodo ɣli hedo aƒa, ƒo nu kple aɖeyeyewo, hedo go
yi afima. Ke emae nye dzesi si Mawu de amewo ŋu. Ele teƒea? Mawu
de dzesi wo ŋu, eye dzesi ma ƒomevie Mawu ade Eƒe dukɔ la ŋu egbe.
Mawu ƒe Nutrenu ɖeka ma si wode wo ŋu ɣemaɣi, le Gbɔgbɔ Kɔkɔe
ƒe nyɔnyrɔ̃ te la, enye Mawu ƒe Nutrenu la.
261 Medi be mabia nyaa ɖe mi se, hame. Biblia gblɔ be Mawu ƒe dzesi,
le ŋkeke ma me, enye Gbɔgbɔ Kɔkɔe ƒe nyɔnyrɔ.̃ Nutrenu si nɔ amewo
dzi, si wɔe be woto vovo tso ame mamleawo gbɔ la, enye Gbɔgbɔ
Kɔkɔe ƒe nyɔnyrɔ.̃ Ele teƒea? Nubabla Yeyea gblɔ, le Efesotɔwo 4:30
me, bena Gbɔgbɔ Kɔkɔe enye Mawu ƒe Nutrenu, na amewo le ŋkeke
mamleawo me, yi ɖe miaƒe dzeƒe Mavɔ la. Ele teƒea? Ekema Gbɔgbɔ
Kɔkɔe la tɔ dzɔ.
262 Azɔ, míekpɔ Metodiste ƒe agbenɔɣi, míekpɔ Baptiste ƒe agbenɔɣi,
míekpɔ afiatsotso, míekpɔ kɔkɔewɔwɔ. Míekpɔ nusiawo katã, alesi
wovae.
263 Eye anɔ abe ƒe blaene va yi la, wosrɔ̃ nu le Gbɔgbɔ Kɔkɔe ƒe
nyɔnyrɔ̃ ŋu zi gbãtɔ le Dukɔ Ƒoƒuawo me. Ele teƒea? Anɔ ƒe blaene
esi va yi, si amewo de asi exɔxɔ me…
264 Azɔ, woyɔnɛ tsã be amenuveve ƒe dɔwɔwɔ evelia, kɔkɔewɔwɔ.
“Kɔkɔewɔwɔ,” ele teƒe.
265 Ele be gbã la woatsɔ goe aɖe, alo afɔe. Ba xɔ eŋuti keŋ. Wotso
afia nɛ, elabena a—amea tsɔe.
266 Nu evelia la, ele be woa—woaklɔ eŋu eye woagigli eŋu. Nyagbe
akɔ nu ŋu gɔme enye “aklɔ nua, eye atsɔe da ɖe aga hena subɔsubɔ.”
Gake “aɖee ɖe aga hena subɔsubɔ” mefia be ège ɖe subɔsubɔ me o.
267 Eye ekema Yesu gblɔ be, “Woayra mi ne dɔ kple tsikɔ le mia wum
ɖe dzɔdzɔenyenye ŋu, elabena miaɖi ƒo.” Mikpɔea, Gbɔgbɔ Kɔkɔe
ɖi va xɔsetɔ, nyateƒetɔ vavã, si ŋu wokɔ la dzi. Eye dzesiwo kple
nukunuwo de asi wo ɖokuiwo ɖeɖe ɖe go me kasia goe ma si ŋu
wokɔ la sɔ gbe ko, eye Gbɔgbɔ Kɔkɔe ge ɖe eme. Mikpɔ nusi gblɔm
melea?
268 Màte ŋu atrɔ ami le goe ma me ne ami mele eme afima o, meka
alesi goe la me kɔ o. Màte ŋu aɖe aɖeyeye dodo, kple Mawume
dɔyɔyɔ, kple Mawu ƒe Ŋusẽwo doe, le nane si me naneke mele o
la me o. Ele be Gbɔgbɔ Kɔkɔe la nava, azɔ.

269 Mikpɔ ɖa, anɔ ƒe blaene aɖewo si va yi la…Mina míaɖo ŋku dzi.
Míekpɔ, afisiafi…Milé ŋku ɖe eŋu nyuie. Dziɖula gã aɖe do go yi,
Xexeme-Ʋa Gbãtɔa; zi gbãtɔ ema le xexeame ƒe ŋutinya katã me,
xexemeʋa aɖe. Afikae wòtu ta ɖo? Etu ta Germania tẽ. Nukae dzɔ?
Ewɔ mo yaa, amea ɖeke menya o, vaseɖe egbegbe, alesi wòtɔ te o.
Amea ɖeke menyae o. Mixlẽ Xexeame Ʋa Ƒe Nuwuwu La. Mexlẽe, eƒe
volum ɖesiaɖe. Ame ɖeka pɛ hã meli si…Nusi ko wonya enye be,
gbeɖeɖe aɖe do go, “Mina ta!” Amea ɖeke menya amesi na gbe la o.
Nukaŋutie?
270 Oo Mawu! Miele yɔ ye ge be “mimlila kɔkɔe,” alekekee hã, ekema
anyo wu be mawɔ nu alesi mesee. Mikpɔ ɖa! Ale gbegbe meda akpe
be Gbɔgbɔ Kɔkɔe le nyagblɔkpe dzi afisia, be wòaɖee afia.
271 Mide dzesii. Milé ŋku ɖe eŋu. Wo do go yi, yaƒoƒo ɖesiaɖe si
va xexeame dzi, egbegbe ƒe aʋawɔnuwo, be wòatsɔ atsrɔ̃ nusianu le
xexemeʋa me. Gake, enumake la, etɔ te. Nyaɖeɖefia ta 7 lia, gblɔ
be, “Mekpɔ Mawudɔla ene siwo ɖi va kple woƒe amewunuwo. Eye
ŋutsua ɖe va tso ɣedzeƒe gome, eye Mawu gbagbe la ƒe Nutrenu le
esi, egblɔ be, ‘Miɖo asi yaƒoƒo eneawo dzi.’”
272 “Miɖo asi dzi,” nukata? Yudatɔwo mele teƒe si dze la haɖe o.
Ŋutikɔkɔe! Yudatɔwo mele teƒe si dze o, eyae nye Mawu ƒe ɣletigbalẽ.
Egblɔ na wo afisi woava nɔ le afima, Egblɔ be, “Ne miekpɔ gboti la to
alɔwo la, minya be ɣeyiɣi la gogo tu aƒe.” Eye ne miekpɔ Yudatɔwo
trɔ yina Palestinia la, minya be ɣeyiɣi la gogo. “Dzidzime sia nu mayi
o vaseɖe esime nusiawo katã nava me o.” Ke, nɔviŋutsu, le ƒe adre
mamle siawo me la emae nye zi gbãtɔ si Yudatɔwo ƒe aflaga ƒo ya, le
ƒe akpe eve me, le Yerusalem tame; ɛ,̃ ƒe alafa blaeve vɔ atɔ.̃ Amen.
Yudatɔwo mele afisi tututu woate ŋu ava eme le o, gake Egblɔ be,
“Miɖo asi dzi! Miɖo asi dzi!”
273 Nukata, nukata “woaɖo asi dzi?” Milé ŋku ɖe eŋu, Trɔs̃ubɔlaa
ɖewo gali, le Wesley ƒe agbenɔɣi kple Pentekoste ƒe agbenɔɣi la
dome, siwo wòle be woava. Hafi Pentekoste nage ɖe Laodikea Hamea
ƒe Agbenɔɣi me la, woda “ʋɔtru si le nuvo” ɖe hamea ŋgɔ; ʋɔtru si le
nuvo, na, “Amesiame si lɔ̃ la neva no nu le Agbetsi Vudo la me faa.”
Ʋɔtru si le nuvo, si woda ɖe afima. Oo, míatɔwo!

Eye Wògblɔ be, “Miɖo asi dzi!” Nukata?
274 Yesu gblɔ be, “Amea ɖe do go yi ɖale dɔ wɔm. Eye ame bubu do
go yi, le gaƒoƒo bubu dzi, ɖawɔ dɔ. Ame bubu do go yi ɖawɔ dɔ. Eye
amea ɖe do go yi le gaƒoƒo wuiɖekɛlia dzi. Eye esi wòkpa le gaƒoƒo
wuiɖekɛlia dzi la, ena ame ɖesiaɖe gome ɖeka, gaƒoƒo wuiɖekɛlia.”

Wobia wo ɖokui be nukatae. “Nukatae woxɔ gaƒoƒo wuiɖekɛlia,
esime amesiame le gbɔgbɔm?”

275 Martin Luther amesi wɔ dɔ, hezɔ le Luther ƒe dɔwɔɣi te la, eku le
amenuveve me!…?…ame bubuwo, Metodistetɔ ɣlidolawo, amesiwo
ku le Wesley ƒe agbenɔɣi te la, woku le amenuveve me. Míele agbe le
agbenɔɣi bubu me, meganye tsã ma o. Afii! Tsã la, Dada ɖo tasiaɖam,
eye míeɖo Fordʋu V-8 si ɖi yameʋu kloe. Ele teƒe. Míele agbe le
agbenɔɣi bubu sã, me. Eye míele agbe le dɔwɔɣi bubu sã me. Míele
agbe le Mawu ƒe Ŋusẽwo ƒe ɖɔɖɔɖo ŋkeke me, eye le afisia tututu
la míekpɔ Mawu ƒe Ŋusẽ abe alesi wokpɔe le gɔmedzedzea me ene.
Míele agbe le agbenɔɣi bubu me. Migatrɔ kpɔ Wesley, Metodistetɔwo,
kple mamlɛawo katã o, Baptistetɔwo, kple Presbiterianwo. Mikpɔ
Yesu Kristo dzi le afisia, Biblia me Xɔse ƒe Gɔmeɖola kple Enuwula
la. Aleluya!
276 Azɔ milé ŋku ɖe Eŋu, egblɔ be, “Milée ɖe asi,” vaseɖe (nuka?)
gaƒoƒo wuiɖekɛlia ƒe amewo nate ŋu age ɖe eme, Trɔs̃ubɔlawo ƒe
yɔyɔ mlɔetɔ la. Danye wɔ dɔ le afima; papa kple bubuawo wɔ dɔ le
afii; mamanye wɔ dɔ le afima ɖaa. Esiae nye míaƒe agbenɔɣi, gaƒoƒo
wuiɖekɛlia. Xexeme Ʋa ma tɔ te le ƒea ƒe ɣleti wuiɖekelia dzi, ɣletia
ƒe ŋkeke wuiɖekelia dzi, ŋkekea ƒe gaƒoƒo wuiɖekɛlia dzi, eye gaƒoƒoa
ƒe minuti wuiɖekɛlia dzi; bene gaƒoƒo wuiɖekɛlia ƒe amewo nate ŋu
age ɖe eme, (nuka?) be woaxɔ Gbɔgbɔ Kɔkɔe ƒe nyɔnyrɔ̃ ma ke si
woawo xɔ tsã le afii le gɔmedzedzea me, be wòatrɔ Aƒetɔ Yesu Kristo
ƒe Ŋusẽ kple tsitretsitsi gbɔe, kpakple dzesi kple nukunu mawo ke.
277 Nuka wònye? Aʋawo le dzi yim le afisia, le dzi yim le afima,
le dzi yim afisia le dzi yim le afima, agbagbadzedze be…Wole
tuwówowo kple nu bubu ɖesiaɖe, wɔm, gake womagate ŋu awɔe
o. Womate ŋu awɔe vaseɖe esime Yudatɔwo naxɔ Gbɔgbɔ Kɔkɔe ƒe
nyɔnyrɔ̃ o. Mawudɔla la gblɔ bena, “Milée ɖe asi, vaseɖe esime míatre
subɔlawo nu,” menye Ŋugbetɔ la o. Trɔs̃ubɔlawo menye subɔlawo
kpɔ o; míenye viŋutsuwo kple vinyɔnuwo. Emawo nye subɔlawo,
Yudatɔwo. Abraham nye Mawu ƒe subɔla. Aleluya! Azɔ, Yudatɔ akpe
teƒe akpewo ƒe teƒe akpewo. Mawu na Farao ƒe dzime sẽ, be wòatutu
wo yi Palestinia. Mawu na Hitler ƒe dzime sẽ, Mussolini ƒe dzime sẽ,
Stalin ƒe dzime sẽ. Ele wo tutum, yi Palestinia, esi womenya nusi
wɔm wòle o, ele dɔ wɔm le Mawu ƒe asiwo me tututu.
278 Ame akpe alafa ɖeka blaene vɔ eneawo woanɔ afima. Eye ŋkeke
siawo dometɔ ɖeka la, Mawu ƒe nyagblɔɖila Mawumetɔ, kɔkɔe aɖe,
si wosi ami na la le afima yi ge kple dzesiwo kple nukunuwo. Yudatɔ
mawo agblɔ be, “Eyae nye nusi dim mele.” Ɛ,̃ amegã. Eye Mawu ana
nyɔnyrɔ̃ Yudatɔ akpe alafa ɖeka blaene vɔ eneawo.
279 Eye Kɔkɔdzoe ava; Trɔs̃ubɔlawo ƒe agbenɔɣi la awu nu.
Tuwówowo awó axɔ xexeame. Eye woakɔ Trɔs̃ubɔlawo ƒe Hame la
dzoe, be wòatsi tre ɖe afima le Mawu ƒe Ŋku me. “Amekawoe nye

esiawo do go tso xaxa gã la me? Wonyã woƒe awuwo le Alẽvi la ƒe
Ʋu me. Wole Mawu ŋku me, kpɔtsotso manɔŋue.” Amen.
280 Lã la ƒe dzesi, hawo ƒe ƒuƒoƒo; hamewo, Katoliko subɔsubɔ la, wo
katã bla ɖekae, heyi ɖe gbegblẽ me. Amesiwo susɔ la, Gbɔgbɔ Kɔkɔe
ƒe Ŋugbetɔ la.
281 Eye amesiwo egbe le aɖeyeye dodo kom, le Mawume dɔyɔyɔ
kom, siwo le nyagblɔɖi kom, le Gbɔgbɔ la ƒe ɖeɖeɖego kom; ke
gbɔgbɔ ɖeka ma si ɖu Yudatɔ mawo dzi tsã le afisia, amesiwo gblɔ
busunya ɖe Gbɔgbɔ Kɔkɔe la ŋu le afima, eye wòku le Mawume
ʋɔnudɔdrɔ̃ te. Dukɔ Ƒoƒuawo ƒe dukɔ sia akpɔ Mawume ʋɔnudɔdrɔ̃
godoo, le Gbɔgbɔ Kɔkɔe ƒe Ŋusẽ te. Wobu fɔ mí, heɖu fewu le mía ŋu,
tsɔ mí ƒu gbe, heyɔ mí be “mimlila kɔkɔewo” kple nu bubu ɖesiaɖe.
Gake gaƒoƒo la de, esime Mawu atrɔ Eƒe Mawume ʋɔnudɔdrɔ̃ akɔ ɖi.
Amen.
282 Midzra ɖo. [Nyaƒoka la ɖi ƒuƒlu—Tala.]…?…Teƒe dedie ɖeka hɔ̃
si li egbe la le Kristo Yesu me. Mawu nayra mi. Ne miege ɖe eme o
la, miʋli vaseɖe esi miage ɖe eme. “Amesiwo le Kristo Yesu me la
Mawu akplɔ wo vɛ kpakpli Eyama le Vava evelia me.”
283 Mawu ƒe Nutrenu, si nye Gbɔgbɔ Kɔkɔe ƒe nyɔnyrɔ̃ manɔmee la,
megbedede ƒe ƒuƒoƒo enye lã la ƒe dzesi. Esia nye ALE AƑETƆ GBLƆ
ESI. Mikpɔ nusi medi be magblɔa? Gake nufiala kɔnyila siawo le
agbagba dzem be yewoadae ɖe kɔmunism dzi, evɔ womenya be ele
dɔ wɔm le woa ŋutɔ dome tututu o. Egblɔ be, “Woanye ŋkuagbãtɔwo
le ŋkuagbãtɔwo kplɔm.” Egblɔ be, “Ŋkuwo anɔ wo si, gake womate
ŋu akpɔ nu o.” Egblɔ be, “Miawo, eye le miaƒe kɔnyinyiwo me la,
miefia amewo ƒe nufiafia, wɔa amewo ƒe sededewo, hewɔa Mawu ƒe
sededewo nu dzodzroe.”
284 Miako Katolikotɔwo be woɖo woƒe katekismo anyi, gake miaƒe
amewo yia afisia tututu le takpekpe aɖe me alo nane, eye wotsoa nya
me ne woate ŋu axɔ Mawume dɔyɔyɔ, alo Gbɔgbɔ ƒe nyɔnyrɔ,̃ kple
nenem nuwo mahã. Ke wobua Fɔe hegbea nu le Egbɔ. Eye miekoa
Katoliko. Dzena aɖeke mele mia si be miako Katoliko o. Elabena, ne
enye “GBOLOGÃ la,” Biblia gblɔ be mienye “GBOLO,” siwo le ƒuƒoƒo
ɖeka ma ke me.
285 “Mido go le wo dome, Nye dukɔ! Mimã ɖa,” Mawu ye gblɔe, “eye
Maxɔ mi ɖe Nye ŋutɔ gbɔnye.” Ele teƒe.
286 Oo, Branham ƒe Agbadɔ sia nukaŋuti miate ŋu ado go le míaƒe
ayileléwo me o? Medi be manya be ɖe mi amesiwo le afisia miexɔ
Nyanyui sia dzi se mahã. Ke woɖe Gbeƒãe, eye Miekpɔe, dzesiwo
kple nukunuwo, eye woɖo kpe edzi. Eye nusianu si Aƒetɔ gblɔ la, va
me. Ekema, nukae le dzɔdzɔm le afisia, hafi mese be dzrewɔwɔwo le

mia dome, hafi mese be dzrehehe li? Medi be miaŋlɔ nusi ke mele
edzi yim nyuie o la, nusie le miaƒe dzi dzi, eye miatsɔe va da ɖe
nyagblɔkpe sia dzi, etsɔ fiẽ.
287 Medi be makpɔ nusita Mawu ƒe Ŋusẽ mate ŋu ayɔ hame
sia agbago, kple Gbɔgbɔ Kɔkɔe ƒe nyɔnyrɔ,̃ kpakple dzesiwo kple
nukunuwo o. Nukae le dzɔdzɔm? Miaƒe kplɔla xɔ Edzi se. Miexɔ Edzi
se. Ekema, nukae mele edzi yim nyuie le afisia o? Nane mele edzi yim
nyuie o. Ele be esia nanye xexeame ƒe kekelidzɔƒe. Ele be esia nanye
teƒea ɖe si Mawu ƒe Ŋusẽ le, kple avifafa kple ɣlidodowo, kpakple
Mawu didi, ele be esiawo nanɔ edzi yim, zã kple keli. Nukaŋutie
míete ŋu le ekpɔm o?
288 “Mawɔe, ke mèle ewɔ ge o,” nenema Yesu gblɔ. “Mèle ewɔ ge o.
Va naƒlee le Gbɔnye.”
289 “Menya be ègblɔna be,” nenema Wògblɔ, “yenye ‘kesinɔtɔ,
naneke mehiã ye o,’” enɔ nu ƒom na hameawo. Egblɔ be, “Ègblɔna
be, ‘Menye kesinɔtɔ, eye naneke mehiãm o. Míawoe nye ɖoɖowɔha
gãtɔ wu.’ Ke mènyae be yenye kotɔ, nublanuitɔ, ŋkuagbatɔ, kple
amamanɔla o, ke menyae o.” Ne amea ɖe le nɔnɔme ma me eye wòdze
sii la, akpe ɖe eɖokui ŋu. Gake, ne èle nenema, “eye menyae o la!”
Eye Kristo gblɔ be nenema egbe hameawo lanɔ, gake womanyae o.
290 De fe wò gbɔgbɔme me la, lɔlɔã, nɔvinyeŋutsu lɔlɔã. De fe wò
luʋɔ, alesi wòle, le gbedodoɖa me, eye nàgblɔ be, “Aƒetɔ Yesu, dzro
menye. Na mawɔ akɔŋta fiẽ sia, hafi ayi anyimlɔƒe, eye makpɔ nusi
mele edzi yim nyuie le gbɔnye o. Ƒe geɖewo esi mele eme ʋum, ke
nyemele nusiawo si Yesu gblɔ la kpɔm o. Bena Yeanɔ anyi kplim, eye
nusiawoe ava me, nyemele ekpɔm o. Nukae le dzɔdzɔm, Aƒetɔ Yesu?”
291 Ɖi anukware. Ɖo movevie. Va nàƒo nu Kplii, abe ɖe wò kpakple
nɔviŋutsua ɖe mietɔ te ŋkume kple ŋkume ene. Aɖee afia wò. Agblɔe
na wò. Dze wò luʋɔ ɖe eve, eye nàtsɔe ada ɖe afima. Gblɔ be, “Aƒetɔ
Yesu, ne fea nanye nye ƒome la, ne fea nanye nye agbe la, ne fea
nanye nye dɔ la, ne fea nanye nye hametɔnyenye la, ne fea nanye
bubu si le ŋunye le dua me hã la, malɔ̃ atsɔ mɔ kple Aƒetɔ tɔ ʋee siwo
wogbe la.”
292 Azɔ miɖo ŋku dzi, Yesu gblɔ be, “Agbo la biie, eye mɔ la xaxa,
eye ame ʋee woe nye amesiwo kpɔnɛ. Ke mɔ la le gbadza si kplɔa ame
yina ɖe tsɔtsrɔ̃ me.” Miekpɔ ame mllion ɖeka ɖe dzi le ’54 me, “Agbo
la le gbadza si kplɔa ame yina ɖe tsɔtsrɔ̃ me, eye ame geɖewo le edzi.”
Ele teƒe. “Amesi abu eƒe agbe ɖe Tanye la akpɔe. Amesi lɔ̃ fofoa, dada,
nɔvianyɔnu, nɔviaŋutsu, alo ɖesiaɖe ko, Wum la, medze be woayɔe
be Tɔnye o. Amesi atsɔ eƒe asi aɖo kodzoe dzi eye wòade asi ŋgɔ yiyi,
evɔ agatrɔ akpɔ megbe la, medze na ɣeyiɣia o.” Nɔviŋutsu!



42 NYA SI WOGBLƆ LA

293 Ŋkeke siawo dometɔ ɖeka, woaɖe gbeƒã Gbɔgbɔ Kɔkɔe Nyanyui
la ƒe mawunya mlɔetɔ la. Le ŋkeke siawo dometɔ ɖeka la, woda tu
mlɔetɔ la. Ŋkeke siawo dometɔ ɖeka, woadzi ha mlɔetɔ la. Ŋkeke
siawo dometɔ ɖeka, woado gbe mlɔetɔ ɖa. Ŋkeke siawo dometɔ ɖeka,
woatu agbadɔ la ƒe agbowo zi mamlɛtɔ, woatu Biblia la ɖe nyagblɔti
dzi. Eye nàva tsi tre ɖe Mawu Ŋku me, ana akɔŋta le nusi èse fiẽ
sia ŋu. Ekema ɖe nukae? Ekema ɖe nukae? Ne woʋu Agbalẽ gã la,
ekema ɖe nukae? Ne woƒo fiẽ sia ƒe nuléle la, ekema ɖe nukae? Oo,
abe alesi hadzidzi la gblɔ ene be:

Ekema ɖe nuka?
Ne woʋu Agbalẽ gã la, ekema ɖe nukae?
Ne amesiwo gbe Ɖela egbe,
Woabia wo be woagblɔ nusitae la—Ekema nukae?

294 Wò dɔwɔɖuia tsi tre wò mɔ dzi. Dziwòlawo tsi tre ɖe wò mɔ dzi.
Xɔw̃ò ŋutsuvi tsi tre ɖe wò mɔ dzi. Xɔw̃ò nyɔnuvi tsi tre ɖe mɔa dzi.
Wò hamea tsi tre ɖe mɔa dzi.

Ekema ɖe nuka? Ekema ɖe nuka?
Ne woʋu Agbalẽ gã la, ekema ɖe nuka?
Ne amesiwo gbe Gbedeasi sia fiẽ sia,
Woava, bia mi be miagblɔ nusitae la—Ekema ɖe

nuka?
295 Nuka wɔ ge miala le eŋu? Mienya nusi enye lã la ƒe dzesi. Mienya
nusi enye Mawu ƒe Nutrenu la. Ele mia gbɔ.

Aƒetɔ la nayra mi, esime míanɔ tsitrenu.
296 Dɔmenyotɔ Fofo Dziƒoʋĩtɔ, na be Wò amenuveve kple yayrawo
nanɔ amewo dzi. Na Wò Gbɔgbɔ naɖe zɔ. Eye na be Wò Gbɔgbɔ Kɔkɔe
la naɖiɖi ɖe dukɔ sia dzi, eye nàna wo, Aƒetɔ, Gbɔgbɔ ƒe nyɔnyrɔ̃ la.
Na be ŋutsu kple nyɔnu, ŋutsuvi kple nyɔnuvi ɖesiaɖe, si le afisia
la, Gbɔgbɔ Kɔkɔe nayɔe gbago ale gbegbe le zã sia me, be woagblɔ
be, “Mawu, xɔ nusi katã le asinye. Xɔ nusianu si menye la. Gake, na
masubɔ Wò, nye Aƒetɔ. Maɖe asi le nusianu ŋu ɖe aga. Maɖe asi le
ɖokuinye ŋu. Magbe nu le dada gbɔ. Magbe nu le hame gbɔ. Magbe
nu le nusianu gbɔ.”
297 Menye be amewo nado go tso woƒe hamea me o, Aƒetɔ, gake
ele be woado go le nɔnɔme si me wole agbe le la me. Oo Mawu,
dɔ Metodistetɔwo ɖa ɖe woƒe hamea me, kple dzoxɔxɔ, be wòaɖe
gbeƒã Nyanyui la; ɖo Baptistetɔwo ɖa, ɖo Campbelltɔwo ɖa, ɖo
Katolikotɔwo ɖa. Aƒetɔ Mawu, dɔ amea ɖe ɖa tso Branham ƒe
Agbadɔ me afisia, be wòatrɔ va agbadɔa me afisia, kple gbɔgbɔ fatu,
bɔbɔɖanyi, si ado go yi aɖaƒo nu, alɔ̃ ame, ahadze agbagba be yeana
ameawo nagawɔ ɖeka ake, ale be Gbɔgbɔ Kɔkɔe nage ɖe eme azã

amewo. Dɔ dzesi gãwo kple nukunuwo ɖa. Si ami na xɔsetɔ ɖesiaɖe.
Tsɔ nuvɔ̃ ɖesiaɖe ke.
298 Oo Mawu, míekpɔ dzesiwo le dzedzem. Míekpɔ gboti la le aŋgba
yeyewo tom. Míenya be ɣeyiɣi la tu aƒe. Míekpɔ be tuwówo ma le
afima le ame la ŋutɔ ƒe asiwo me amesi Ègblɔ be wonae be wòatsrɔ̃
xexeame.
299 Oo Mawu, aleke míagate ŋu agbee eteƒe nadidi? Aleke míate ŋui?
Ne, míese Wò Nyanyui yayra la le gbe ɖem eme kɔ ƒã; hese Gbɔgbɔ
Kɔkɔe ƒe zɔɖeɖe; kpɔ Gbɔgbɔ Kɔkɔe wòle dzesiwo kple nukunuwo
nam; hele dɔ yɔm dɔnɔwo, le ŋku ʋum na ŋkuagbãtɔwo, le agbe gbɔm
amekukuwo; nukunu kple dzesiwo gãwo; ame manyagbalẽwo kple
ame manyanuwo le Nyanyuie la gblɔm, hele gbeƒã ɖem le Gbɔgbɔ
Kɔkɔe ƒe Ŋusẽ kple ɖeɖefia me; dzesiwo kple nukunuwo kplɔ hame
la ɖo. Nuka ake!
300 Ègblɔ be, “Ne ɖe mienya Mose la, anye ne mianya Nye ŋkeke la.”
Aleluya! Nenema ke wògale egbe, Aƒetɔ. Wokpɔ dzesi ƒomevi ɖesiaɖe,
aʋawo kple tukaɖawo, kple nusianu. Na woagaʋu Biblia xoxo lɔlɔã
ƒe axawo ɖe ake, eye woakpɔ afisi mɔdzisɔti la le. Míele ɣeyiɣi la ƒe
nuwuwu.
301 Oo Mawu, ɖe zɔ kple Wò Gbɔgbɔ le amesiawo dzi. Eye ne wole
dzodzom le afisia, fiẽ sia la, na be Gbɔgbɔ Kɔkɔe nayi kpli wo.
302 Ke etsɔ fiẽ, Aƒetɔ, ne míeva hena vɔsamlekpui gbɔ yɔyɔ gã
sia si ƒe dzadzram ɖo míele be míawɔ la, míele gbe dom ɖa be
vɔsamlekpuiawo nayɔ fũ, eye gbedodoɖaxɔawo hã nayɔ fũ.
303 Eye na be, Kwasiɖagbe ŋdi, Aƒetɔ, kple Kwasiɖagbe zãme la,
míanyrɔ̃ amewo le afisia le Mawu ƒe Nya la nu. Eye na be Gbɔgbɔ
Kɔkɔe naɖi va tsia dzi, be wòawɔ dzesi kple nukunu gãwo. Na wòava
me dzro, Fofo.
304 Yra míaƒe kplɔla lɔlɔã si le afisia. Yra hameviwo. Yra amedzro
siwo le míaƒe agbo me. Na míayi aƒe me fiẽ sia eye míade ŋugblẽ
le nusiawo ŋu le míaƒe dzi me; eye miatrɔ va etsɔ zãme, anɔ dzidzɔ
kpɔm, ahe míaƒe lu bablawo vɛ. Míebiae le Yesu Kristo ƒe Ŋkɔ me.
Amen.
305 Aƒetɔ Yesu Kristo nayra mia dometɔ ɖesiaɖe. Mina asi mia nɔewo.
Mitrɔ va etsɔ fiẽ, eye mihe miaƒe biabiawo kple nusiwo miedi la vɛ,
eye miadae ɖe nyagblɔtia dzi. Mawu asi ami na mi ɖaa, anɔ anyi kpli
mi! Amen. Mawu nayra mi. 

